
Kalaallit Nunaanni savaateqarnerup siunissaa silaannaap allanngoriartornerata kingunerisaanik nalorninartorsiorpoq. Kalaal-
lit Nunaanni savaateqarnerup ingerlanneqarnera ineriartortinneqarnissaanullu periarfissat sunnerneqassapput. Kiatsinneratigut 
narsaatini naatinneqartut pitsaanerulissapput, naatitat nutaat uumasuutinullu nerukkaatissanik tunisassiortoqarsinnaalissalluni, 
silalli siulittoruminaannera panernersuillu ilaassapput, soorlu aamma uumasut allaneersut ajoqutillu eqqunneqartut saqqummer-
sinnaallutit. Najukkami savaateqarnermik ingerlatsineq nunalu tamakkerlugu savaateqarnermik aqutsinermi sinaakkusersuinissaq 
taamaammat tamaviaarunneqartariaqarpoq Kalaallit Nunaanni najukkami inuussutissanik tunisassiornerup annertusarnissaanik 
politikkikkut anguniagaqartoqarneranut pitsaasumik ataavartumillu susassaqarfiup tunniussisinnaanissaa anguniarlugu.

Kalaallit Nunaanni nutaaliaasumik savaateqarneq ukiuni 100-t missaanni atuussimavoq. Savaateqarneq ivikkanillu nerukkaatissanik 
naatitsineq aallunneqarsimapput ukiunili kingullerni naatitat nutaat, soorlu naatsiiat ruuallu aningaasarsiutissatut naatinneqarta-
lersimallutik, neqinillu immikkuullarissumik tunisassiornermi nersussuit nersutaatinut ilanngunneqarsimallutik.
Kalaallit Nunaanni nuna tamarmi inuiaqatigiinnit pigineqarpoq nunamillu piginnittuunermut pisinnaatitaaffeqartoqarani. Taa-
maammat savaatillit nuna aqutartik namminneq piginngilaat. Taamaalilluni suliffeqarfiit (ilaqutariillu) pigisaat Naalakkersuisullu 
suliassaqarfimmik ingerlatsinerat ataqatigiilluinnarput. 

Savaatillit tunisassiorneranni ullutsinni atugassarititaat, susassaqarfiup aaqqissuussaanera tunisassiornikkullu pissarsiarineqartar-
tut pingaarnerutillugit Naalakkersuisut ukiuni kingullerni nalunaarutinik saqqummiussisarsimapput. Kujataani silaannaap allann-
goriartornera qanorlu naleqqussartoqarnera pillugit nalunaarusianik aamma saqqummiussisoqarsimavoq. Maannamut suliaasar-
simasuni Kalaallit Nunaanni savaateqarnermi aalajangersimasut toqqarneqartut qanoq ingerlanerat nalunaarsorneqarsimapput. 
Ukiuni kingullerni tunngaviusumik ilisimasat annertusiartorsimagaluartut, maanna siunissamilu unammilligassat pillugit suliassa-
qarfiit akimorlugit itinerusumik misissueqqissaartoqarnissaata pisariaqarnera nassuerutigineqarpoq, Kalaallit Nunaannilu ilisima-
sat ataqatigiissarluarnerusariaqarnerat ersarilluni. 

Greenland Perspective-p (Ilisimatusarfimmit Københavns Universitetimillu pilersinneqartumik Kalaallit Nunaanni suliassaqar-
fiit akimorlugit ilisimatusarnermik suleqatigiiffik) savaateqarneq pillugu ilisimatusarnermi attaveqaqatigiiffik Kalaallit Nunaanni 
savaateqarnermi suliniarneq “Greenland Agricultural Initiative” (GRAIN) 2017-imi pilersippaa, Kalaallit Nunaanni suliassaqarfiit 
akimorlugit savaateqarneq pillugu ilisimatusarnermi ilisimasaqarfimmik pilersitsinissaq aallartisarniarlugu. Kalaallit Nunaanni sa-
vaateqarnermi savanik tunisassiornerup qitiulluinnanera pissutigalugu tatituumik suliassaqarfiillu akimorlugit aallaaveqarniarluni 
savanik tunisassiornermut sunniuteqartut immikkoortut tallimat ernumanartutut nalilerneqarsimapput. Immikkoortut pineqartut 
tassaapput: 

A) Savaateqarnermi narsaatit issullu qanoq ittuunerat, B) Narsaatini naasut uumasuarai ajoqutaasut nappaataallu, C) Nersutaatinit 
tunisassioriaatsit, D) Savaateqarnermi ataqatigiinneq – piujuartitsisumik isiginnittaaseqarneq, kiisalu E) Pinngortitaqarfiit. Tuni-
sassiornermi aningaasaqarneq inatsisitigullu atugassarititaasut aamma pingaruteqarluinnarput uanili itinerusumik sammineqann-
gillat, tamakku nalunaarusiani allani sammineqarsimammata.

Immikkoortortani tallimaasuni sisamat (A, B, C aamma D) tunuliaquttatut nalunaarusiat GRAIN-imi misissueqataasunit allanne-
qarsimapput. Nalunaarusiat taakku, immikkut saqqummersinneqartussat, ataatsimut isigalugu nalunaarusiami kapitalinut aamma 
immersueqataasimallutik. Kalaallit Nunaanni savaateqarnermi siunissami ilisimatusarnikkut ineriartortitsinikkullu periarfissat pi-
sariaqartinneqartullu paasisaqarfiginerunissaat nalunaarusiami siunertarineqarpoq. 

Allaaserinneqataasunit neriuutigineqarpoq suliffeqarfiit savaateqarnermut immikkoortortamik, aalajangersaasartunik suliassa-
qarfimmillu immini ikorfartuisut Kalaallit Nunaanni savaateqarnermi unammilligassat sunniuteqalereersut, siunissamilu anner-
tunerusumik sunniuteqalersussat, pillugit ilisimasaqarnerulissasut. Kalaallit Nunaanni savaateqarnermik ukiuni 50-ini kingullerni 
ikorfartuutaasimasut ingerlapput, taamaammallu savaatilinnut pisortanilu allaffissornermut iluaqutaasumik allanngoriartornermi 
pissutaasut paasinissaat, qanoq ingerlatsinermi allaffissornermilu naleqqussartoqarsinnaanera kiisalu savaateqarnermi ilisimasanik 
pilersitsinerup savaatilinnut pisortanilu savaateqarneq pillugu allaffissornermut iluaqutaasumik ilisimatusarnerup, inuussutissar-
siornerip allaffissornerullu akornanni ataqatigiissitsilernissaq pingaaruteqarluinnarpoq.

Siulequt

Issoq

Nunami issut qanoq ittuunerinut atatillugu inerniliunneqartoq 
utaqqiisaasumik inernerugaluarluni pingaaruteqarpoq, issut 
piginnaasaannik nalinginnaasumik siulittueriaaseq Kujataani 
issunut atorneqarsinnaanngimmat. Issut annertuumik imeqar-
put naasunit anguneqarsinnaasunik, imermit pitaruminaatsunik 
akoqarluarlutik silaannarmilu gas-imik paarlaaqatigiissinnaa-
nerat appasilluni. Assigiinngequtit taakku uumassusilinnik an-
nikitsuinnarmik nungukkiartorsimasunik akoqarluarnerannik 
marraallu akuinik soqanngilluinnangajanneranik pissuteqarsi-
magunarput. Imerterinerit pilersaarusiornissaannut narsaatillu 
panernersuarnut akiuussinnaanissaannut pineqartoq pillugu 
misissuinerusoqartariaqarpoq.

Savaateqarnermi issut pitsaassusaasa pitsanngorsarnissaat 
eqqarsaatigalugu issut kalkilersornissaannut naggorissarnis-
saannullu tunngavittut issunik misissugassanik ataqatigiissumik 
aaqqissuussaasunik tigusisoqartarnissaata pingaaruteqarnera 
erseqqissarusupparput.

Nersutinit naggorissaatit issup pitsaanerulersinnissaannut pin-
gaaruteqarput Kalaallit Nunaannilu aaqqissuussamik savaate-
qarnermi inuussutissalersuinermi aalajangiisuulluinnarlutik. 
Naggorissaatit taamaattut maanna katersorneqartarput siam-
masissumilluunniit siammarterneqartarlutik. Nersutinit nag-
gorissaatit qanoq atorneqartarnerat qanorlu pitsaanerusumik 
atorneqarsinnaanerat misissussallugit pingaaruteqarluinnar-
poq. Qeqqussat sermersuarmiillu qaarsut aseqqukuinik naggo-
rissaanissamut periarfissanik nutaaliornissaq siunnersuutigissa-
varputtaaq.

Nunarsuarmi qaqqarpassuarni ivigartorfiit ataavartut imerter-
neqarlutillu naggorissarneqartarput, tamannalu Kujataani pe-
riarfissaasinnaavoq. Ivigartorfiit – nunaatini naatitsivigineqartut 
eqqaanniikkajuttut - imerterneqarlutillu naggorissarneqarpata, 
panernersuaqartillugu narsaatit naatitanik naatitsiviit ivikkanik 
naatitsivigineqarsinnaapput ukiumiluunniit nerukkaatissatut 
ungalullugit ivikkanik naatitsivigineqarsinnaallutik.

Uumasuaqqat ajoqutit nappaatillu

Kalaallit Nunaanni narsaatini naatitsisoqartarpoq savat neri-
sassaqartinniarlugit. Silaannaap ukiuni qulikkaani kingullerni 
allanngoriartornerata kingunerisaanik nerineqarsinnaasunik, 
soorlu naatsiianik ruuanillu, naatitsisoqarsinnaalersimavoq 
siunissamilu allanik naatitsisarnissaq eqqarsaatigineqarsinnaal-
luni.
Kalaallit Nunaata uumasuaqqanit ajoqutinit nappaatinillu il-
lersorneqarnissaa taamaammat pingaaruteqarpoq, savaateqar-

nermit tunisassiornermut annertuumik ajoqutaasinnaammata. 
Uumasuaqqat ajoqutit nappaatillu arlaqartut nunani allani an-
naasaqartitserujussuartartut Kalaallit Nunaanni ujarneqarta-
raluarlutik nassaassaanngillat. Uumasuaqqat ajoqutit nappaa-
tillu ilai EU-mi eqqussuinernik aqutsinermut ilaatinneqarput 
(ajoqutit mattussinermik kinguneqartitsisartut). Kalaallit Nun-
aanni naasunik naasullu atortuinik eqqussinermut malittarisas-
saqanngilaq.
Naasut peqqissut pillugit inatsiseqalernissaa, ilanngullugu kille-
qarfimmi eqqussinermut malittarisassanik aaqqissuussisoqar-
nissaa, sakkortuumik innersuussutigineqarpoq. Uumasuaqqat 
ajoqutaasunut nappaatinullu aaqqissuussamik ataavartumillu 
nakkutilliisoqartarnissaa aamma ilanngunneqartariaqarpoq.
Narsaatini naatitsinerni naatsiiassat allanngorartinneqartuar-
nissaasa aaqqissuunnissaat sakkortuumik innersuussutigi-
neqarpoq, taamaaliornikkut uumasuaqqat ajoqutaasut nap-
paatillu pilersinneqarnissaat periarfissalunnerulissammata. 
Naatsiiassat allanngorartinneqartarnerisa atorneqarneruler-
nissaannut sumiiffinnilu atugassarititaasunut naatitassat nale-
qquttut ilisimasaqarfigineqarnerulernissaat pillugit Misileraavik 
Upernaviarsummi naatitanik assigiinngitsunik amerlanerusunik 
misileraanerup annertusillugu pitsaanerulersinneqarnissaa in-
nersuussutigineqarpoq. Misileraanerit piviusumik sunniutaasa 
siuarsarneqarnissaannut misileraanermi inernerusut savaati-
linnut paasissutissiissutigneqartarnissaat aamma assinganik 
pingaaruteqarpoq. Savaateqarfinni annikitsumik misileraaneq 
aamma kajumissaarutigineqartariaqarpoq.
Savaateqarfinni nalinginnaasumik toqqorsiviit naleqquttut ami-
gaatigineqarput. Taamaammat naatsiiat naatitallu allat ukiukkut 
asiusarput. Toqqorsiviit oqorsaasersukkat, silaannarissarfillit 
kiassarneqartullu sananeqarnissaat eqqarsaatigisariaavoq.

Nersutaatit

Tunisassiornermi tamakkiisumik aningaasartuutit ilarujussuat 
nerukkaatinut akitsuutineerput, kisianni nammineq nerukkaa-
tissatut naatitat nerukkaatilluunniit tikisitat inuussutissatigut 
pitsaassusaat pillugit ilisimasat annikitsuinnaarput. Tamanna 
nersutaatit nukimmik, proteinimik, aminosyrenik mineralinillu 
pisariaqartitaasa naammattut qulakkeerneqarnissaannut savaa-
tilinnut siunnersortinullu unammillernarpoq. Tamanna neruk-
kaatit naleqqunnerpaat nammattut eqqortumillu akillit pissar-
siarinissaannut aamma unammillernarpoq. Sumiiffinni nunap 
sananeqaataasa assigiinnginnerat eqqarsaatigalugu savaateqarfin-
ni arlaqartuni nerukkaatissatut naatinneqartartut inuussutissatigut 
pitsaassusaasa misissorneqarnissaat taamaammat innersuussutigi-
varput, nerukkaatinillu avataanit tikisitsinermi aaqqissuussaaneru-
sumik ingerlatsisoqarnissaa innersuussutigalugu.

Angusat pingaarnerit siunissamilu suliassat

Islandimi piaqqiortitseriaaseq Fjárvis Kujataani savaateqar-
fiit ilaanit iluatsittumik atorneqareerpoq (Nunalerineq pillugu 
Ataatsimiititaliarsuaq, 2014), taamannallu sulineq annertu-
nerulersinneqarnissaa aaqqissuussallu Kalaallit Nunaanni pisa-
riaqartitanut naleqqussarneqarnissaa taamaammat innersuus-
sutigaarput.
Savaateqarnermik immikkut ilisimatusarluni savaateqarfin-
ni Misileraavik Upernaviarsummilu aaqqissuussamik misile-
raanernut, Pinngortitaleriffimmit tapersiinerit ilanngullugit, 
nerukkaatit pitsaassusaannik aaqqissussamik misissueqqissaar-
nerit ilanngunneqartariaqarput, ilanngullugit nerukkaatigine-
qarsinnaasut allat kiisalu naatitseriaatsit pitsaasut, imerterineq, 
naggorissaaneq naatitanik katersueriaatsit naasullu peqqissu-
saat. Savaateqarnermik ilisimatusarnermi isumaginninnikkut 
aningaasaqarnikkullu sammisat saniatigut taakku ilanngukkaan-
ni tamanna Kalaallit Nunaanni savaateqarnermi tamakkiineru-
sumik isiginninnissamik qulakkeerinnissagaluarpoq. 
Ilisimasat tapersersorlugillu, atuutsilernissaannut, ataqati-
giissarnissaannut siammarternissaannullu kiisalu savaatillit, 
savaateqarnermik ilisimatusartut Naalakkersuisullu akornan-
ni attaveqaqatigiinnerup nukittunerulersinnissaannut ilisima-
tusarnissamik piginnaasanik ilisimatusarsinnaasunillu nuna 
tamakkerlugu pilersitsinissaq pisariaqarpoq. Nunalerinermik 
ilisimatusartoqatigiit taamaattut Pinngortitaleriffimmiitinne-
qarsinnaapput ilisimatusartoqatigiinni nunanilu allani ilisima-
likkat tusarliunneqartarnissaannik isumaginnissinnaalluni. 
Nunalerinermi Siunnersorteqarfik savaateqarfinnit paasissu-
tissanik ukiut tamaasa katersuisarput, nunap immikkoortuk-
kaartuini savaatillit nalilersornissaannut immikkoortullu sa-
nilliunnissaannut atorneqarsinnaasunik. Taamannak naliliineq 
iluaqutaasorujussuuvoq savaateqarfiit ataasiakkaat allanut sa-
nilliunneqarsinnaammata taamaalilluni savaatillit pitsanngor-
saanissamut periarfissanik paasisaqarsinnaallutik. Nalilersui-
neq taamaattoq piviusunngortinneqarsinnaavoq paasissutissat 
Nunalerinermi Siunnersortinit katersorneqartareersut aaqqis-
sornerisigut, toqoraavimmilu (Narsarmi Neqi) paasissutissanut 
nallersuunneqarlutik.

Kapitali 1-imi Jensen, et al., 2018-ip tunuliaqutitut nalunaarusiaa 
tunngavigineqarpoq

Ujaqqat sananeqaataat nunallu ineriartornera
“Soil Atlas of the northern circumpolar region»-imik Avannaa-
ni issittumi issut pissuseqatigiiaat assiliornerat-nnik (2010) 
allaaserinnittut Issittumi issut kajortut Kujataani nassaassaa-
nerunerat tikkuarpaat. Issut pissuseqatigiiaat podzol nalingin-
naasumik moræneullutillu alluvialiupput imaluunniit sioqqat 
kiviorsimasut aeolianiullutik. Issittumi issut kajortut sequm-
marlunnerupput pingaarnertut ujaraallutik sumiiffimmi silamit 
nungukkiartortinneqarsimasut. 

Issup qanoq issusaa
Kalaallit Nunaanni nunaatigineqartut qanoq ittuunerat pillugu 
ilisimasat killeqarsimapput. Taamaakkaluartorli Jensen (2018) 
2013-imi, 2015-imi, 2017-imilu misissuiartorsimavoq issunit pis-
sarititat nalinginnaasumik nassuiaasersornissaannut alloriarne-
rit siulliit ingerlassimallugit. Issunit misissugassat narsaatinit 
aqqaneq marlunnit tiguneqarput assersuutigalugulu issut sana-
neqaataat, uumassuseqartut kulstoffii, sananeqaatit densitetii, 
annertussusaat tunngavigalugu densitetii, pH, issut imermik 
tigusisinnaassusaat gas-illu ingerlaarnerat nassuiarneqarlutik. 
Narsaatit misissuivigineqartut Kalaallit Nunaata kujataata ki-
taani Tunulliarfik Igalikullu Kangerlua malillugit nunap iluaniip-

put, tassaallutik Igaliku (IG), Igaliku Kujalleq (SI), Upernaviar-
suk (UP), aamma Qassiarsuk (QA) (Takussutissaq 1). 
Narsaatit misissuivigineqartut Kujataani UNESCO-mit nun-
arsuarmi nuna kingornussassatut toqqarneqartup killeqarfiata 
iluaniipput, issullu pissuseqatigiiaat mikroklimatiskimillu atu-
gassarititat assigiinngitsorpassuit nassaassaallutik. 

Issut sananeqaataat inuussutissaqassusaallu
Issut pissuseqatigiiaat misissorneqartut sananeqaataat assi-
giinngitsorpassuupput, tassa sananeqaatit minnerit angissu-
saasa agguataarnerat, annertunerpaamilli sioraallutik. Issut pis-
suseqatigiiaat nalinginnaasumik marrap, siltip uumassusillillu 
(SOM, soil organic matter) uuttortarnerisa ataqatigiinnerannit 
takussutissaqarput. Allorniusaani sanimukaartuni kujasinneru-
sumiittunut sanilliullugit Kalaallit Nunaanni issut marrartakit-
suararsuupput (2-10%), takuuk   Tabeli 1. Akerlianilli siltimik 
SOM-imillu akoqarluartarnerat nalinginnaavoq.
Uumassuseqartunit akoqarluaraluarlutik issup sananeqaataa-

ta ineriartornera qajannaappoq, qajannarsimagaluarpat issumi 
inuussutissat pissarsiariuminarnerussagaluarlutik. Issuni sana-
neqaatit minnernik marrarmisut ittunik akukinnerat, uumassu-
sillit ingerlaarnerisa kiassutsimik ajoqutaasumik sunniuteqar-
nerat kiisalu panertumi atugassarititaasut ilaanni uumassusillit 
imermit pitarneqarsinnaajunnaartarnerannut pissutaasimarpa-
sipput. 
Issumi pH-mik nalinga appasippoq sulilu nalinginnaasumik 
appasinnerulersarluni issumi uumassusilinnit akui (SOM) an-
nertusigaangat. Naatitat naanerat issullu periusaat pitsaaneru-
sarput pH-mik nalinga 5,5-ip 8-llu akornanniikkaangat. Issoq 

Kapitali 1 – Kujataani savaateqarfinni issut pissuseqatigiiaat: Qanoq issusaat periarfissallu

Takussutissaq 1: Savaateqarfiit 2013-imi, 2015-imi, 2017-imilu 
misissuivigineqartut aqqaneq marluk. Nunap immikkoortuini 
misissugassanik tigusiffigineqartut narsaatit aqqinik ilisarnaasi-
gaapput (QA, IG, SI, aamma UP isumaqarput Qassiarsuk, Iga-
liku, Igaliku Kujalleq, Upernaviarsullu).

Tabeli 1. Kujataani narsaatini aqqaneq marluusuni issut qanoq 
innerat (Takussutissaq 1).

Takussutissaq  2. Issut sananeqaataat.

Narsaat Marraq
 kg kg-1

Silt
 kg kg-1

Sioqqat
 kg kg-1

SOM
 kg kg-1

pH
 -

IG1 44 316 526 114 4,99

IG2 65 271 434 231 4,82

IG3 101 331 418 150 4,81

IG4 47 215 664 76 5,20

IG5 49 318 532 102 4,97

IG6 87 299 512 103 5,01

SI1 329 215 717 39 5,32

SI2 22 237 715 26 5,87

SI3 40 244 659 59 5,54

QA1 84 283 309 324 6,21

QA2 91 334 521 54 7,78

UP 44 316 596 70 5,7

seernarpat naasunit inuussutissat pissarsiariniarneqarsin-
naajunnaarsinnaapput amigartumilluunniit taamaallaat pisar-
siarineqarsinnaallutik. Naasut taamaalillutik naggorissarneqa-
raluarlutik iluamik naanngitsoorsinnaallutik.

Narsaatini misissorneqartuni ujaqqat ujaraaqqallu akui assi-
giinngillat. Issoq annertuumik ujarattaqarlunilu ujaraaraqar-
pat imermik uninngatitsisinnaanera annikinnerussaaq taamalu 
atortorissaarusersorluni naatitanik tunisassiornissaq ajornaku-
soortilerlugu.
Kujataani issut inuussutissartaqarnerat annertunerusumik 
ilisimaneqanngilaq, misissuinerit ataasiakkaat Jensen et.al. 
(2018)-imit agguaqatigiissillugu nalinginik nalunaarut eqqaas-
sanngikkaanni. Paasissutissat taakku nalinginnaasumik inuus-
sutissaqassusaannik inerniliinissamut atussallugit naammann-
gillat, ilisimalernissaalli savaatilinnut nalitoorujussuussaaq. 
Inuussutissaqassusaat misissorneqarnissaat ineriartornerallu 
malinnaaviginissaat innersuussutiginarpoq.
Ilutigitillugu issut uumassilinnit immikkuutitaartumik akui-
nik misissuisoqarnissaa pisariaqarpoq issup atorneqarneranut 
pingaarutilimmik inissisimammat, assersuutigalugu imermik 
uninngatitsisinnaanerinut, silaannalersornerinut imermillu pi-
tarneqarsinnaannginerinut, soorlu aamma kemiskimik pisin-
naasaannut pH-nut inuussutissanillu attassisinnaanerinut tikin-
neqarsinnaanerinullu.

Imeq naasunit anguneqarsinnaasoq
Issup piginnaasaasa pitsaanersaasa ilagaat imermik uninnga-
titsisinnaanera naatitsinerullu nalaani naatitanut imermik pi-
lersuisinnaanera. Issumi erngup naasunit anguneqarsinnaal-
luni uninngatinneqarsinnaasup annertussusaa taaneqartarpoq 
“imeq naasunit anguneqarsinnaasoq” (INA). Assersuutigalugu 
issup qanoq ittuunera, uumassusilinnik akui ujarattaqassusaa-
nillu assersuusiat pioreersut naapertorlugit INA-p annertus-
susaa aalajangerneqartarpoq. Aalajangersaariaaseq tamanna 
naapertorlugu Kalaallit Nunaanni issut INA-qassusaat appasit-
tuaraassaaq seqummarlukoqarnera ujarattaqangaatsiarneralu 
pissutigalugit (Caviezel et al., 2017; Lehmann et al., 2016).

Jensen (2018) Kalaallit Nunaanni narsaatini tallimani issup 
imermik uninngatitsisinnaassusaanik tamakkiisumik ungasinn-
gitsukkut siullermeertumik uuttortaavoq. Misissuinerup taku-
tippaa narsaatit tamarmik INA-qassusaat akunnattumiittoq 
0.316 cm3 cm-3 sinneqqallugu, tamannalu issup katitigaanera 
naapertorlugu ilimagisamit annertunerungaatsiarpoq, ingam-
mik issut pissuseqatigiiaat uumassusilinnit akuisa annikin-
nerunerat seqummarlukoqarnerallu eqqarsaatigalugit. Kalaallit 
Nunaanni issut INA-qassusaasa qaffasinnerannut “Issittumi” is-
sut uumassulisinnik akuisa ussiissusaannik pissuteqarunarpoq, 
tamassumalu iluamik misissorluarneqarnissaa pisariaqarpoq 
assersuutigalugu imerterinermik pilersaarusiornissanut nar-
saatillu panernersuarnut akiuussinnaassusaannik aalajangiisin-
naanissaq periarfissaalersinniarlugit. Ilanngullugu erseqqissaa-
tigisariaqarpoq issut ujarattaqangaatsiarnerat kiisalu issut/sorlaat 
ikkannerat Kalaallit Nunaanni narsaatit naasunit anguneqarsinnaa-
soq erngup annikillerujussuarneranik kinguneqarsinnaammt. 

Issup silaannalersornera
Issut ineritinneqarluarsimasut amigaataanerat Kalaallit Nun-
aannilu issut pissuseqatigiiaat uumassusilinnik akoqarluarnerat 
pissutigalugit gas-imik paarlaaqatigiissinnaanerannut aamma 
sunniuteqarpoq. Assersuutigalugu issut silallu akornanni gas-
inik CO2-mik O2-millu paarlaaqatigiissinnaassuseq naammat-
tumik naatitsisinnaanermut aalajangiisuuvoq. 
Igaliku Kujallermi, Upernaviarsummi Igalikumilu narsaatini 
arfinilinni aniatinneqartunik allanut naleqqiussilluni uutto-
rtaaneq Jensen et al., 2018-imi nalunaarusiarineqarpoq. Ka-
laallit Nunaanni issunit pissuseqatigiiaanit aniatinneqartut 
allanut naleqqiullugit silaannalersorneqarneranut narlusuujun-

ngitsumik annertusiartorpoq ilimagisamiilli assersuutigalugu 
Danmarkimi issut pissuseqatigiiaanut sanilliullugit arriinneru-
sumik. Taamaanneranut pingaarnerusumik pissutaavoq akui uu-
massusillit ammaneerannguanik pisariusumik katitigaasunillu 
aaqqissuussanik pilersitsisarmata. Kalaallit Nunaanni issut pis-
suseqatigiiaat gas-imik paarlaaqatigiissinnaanerisa appasinnerat 
pissutigalugu assersuutigalugu imerterinissamut paqqertiteri-
nissanullu pilersaarusiornissat eqqarsaatigilluarnissaannut tun-
ngavissiipput, tassami naammanngitsumik silaannalersuilerneq 
ilimagisamik sukkanerusumik pilersinnaammat. 

Takussutissaq 3a.
SI2-mi issumik aeolianimik takussutissaq.

Takussutissaq 3b. Qassiarsummilu issumik ikkattu-
mik takussutissaq. Assiliisut: Mogens H. Greve aamma 
Peter Weber Jensen.

Sorlaat qanoq ititigisumiinnerat
Issuni pissuseqatigiiaani sorlaat qanoq ititigisumiinnerat issut 
qanoq ititiginerannit (issut naqqanni qaarsumut ungasissuseq), 
issut sananeqaataannit masarsoqarfiillu ilaanni nunap iluata 
erngata qummut killinganit pingaarnertut killilerneqarput. Ka-
laallit Nunaanni issut pissuseqatigiiaani sorlaat qanoq ititigisu-
miinnerat pillugit aalajangersimasumik misissuisoqarnikuun-
ngilaq, Danmarkimili issut pillugit ilisimasat tunngavigalugit 
seqummarlukut æoliskiusut kiviorsimaneranni sorlaat itiner-
paaffigisinnaasaat soorlu SI2-mi (Takussutissaq 3) 50 cm-it sin-
nernavianngilaat.

Aasakkut ivigartorfigineqartartut issutai itinngillat, itissusaalli 
nikerartorujussuullutik. Nunaatini naatitsivigineqartut itisuu-
mik issutaliunerupput, kisianni naatitsiviunerpaat ilaat issutai 
ikkattunnguullutik (Takussutissaq 3), naqqannilu ujaqqat taku-
neqarsinnaakkajullutik. 

Issut/sorlaat ikkattunnguunerannut killiliinerpaat ilaagaat 
sorlaqarfiit annikippallarnerat, tassa imaappoq sorlaqarfimmi 
erngup naasunit anguneqarsinnaasup annertussusaata annikip-
pallaarnera. Kalaallit Nunaanni narsaatit imeqarfigisinnaasaat 
taamaammat killeqarpoq, issut qalliit imermik uninngatitsisin-
naanerat ajunngilluinnaraluartut.  
  
Imermik pitarneqarsinnaanngitsut
Kujataani issut uumassusilinnit akunit nungukkiartunngitsu-
nik akoqarluarnerat seqummarlukullu angivallaarnerisa kin-
gunerisaanik aasakkut panernersuaqartillugu immannguaq 
sialleraangat issut imermik pitarneqarsinnaajunnaarnerannik 
kinguneqarsinnaavoq. Taamaalisoqartillugu narsaatini naatitsi-
viusuni issut imeqassusaat apparujussuarsinnaavoq imerterinis-
saq amerlasuutigut pisinnaasanngimmat. 
Issut imermik pitarneqarsinnaanngikkaangata issut atugassa-
missut piginnaasaannut sunniuteqangaatsiarsin-naavoq, up-
pernarsineqarporlu imermik pitarneqarsinnaanngikkaangata 
nunap qaavatigut kuuttoqalersartoq nunalu neriorneqalerluni, 
taamalu akuliussinnaanerat apparluni inussatullu kuulerluni 
(Takussutissaq 4).

Kujataani issut pissuseqatigiiaat misissorneqartut akornanni 
99 %-ii panernersuaqartillugu imermik pitarneqarsinnaannge-
ratarsinnaapput. Kalaallit Nunaanni issunik pissuseqatigiiaanik 
misissuigallarnerit erseqqissumik takutippaat uumassusilinnit 
akoqarnerujartortillugit imermik pitarneqarsinnaannginnerat 
imeqassusaallu annertusiartortartoq, taamaalilluni imermik 
pitarneqarsinnaannginnera pinngitsoortarluni. Taakku ataqati-
giilluarnerisa inernernik isumalluartitsipput, aalajangiinissamut 
ikorfartuutitut ineriartortinneqarsinnaallutik, taamalu savaa-
tilinnik narsaatinut tunngatillugu imerterinissamik pilersaaru-
siornissanut pisariaqartitsinernullu siunnersuinernut atorne-
qarsinnaassallutik. 

Unammilligassat periarfissallu
Nunamit misissugassat

Nunarsuaq tamakkerlugu issut pissuseqatigiiaat misissugassa-

nik aalajangersimasumik tigusiffigineqartarnerat ukiorpassuar-
ni periuserineqarpoq. Nunaatillit naggorissaatinik kalkimillu 
atuinissamut pilersaarusiornissaannut misissuinernit inerneru-
sut atorneqartarput. Issunit misissugassanik aalajangersima-
sumik tigusisarnikkut issup inuussutissaqassusaata pH-atalu 
ineriartornerannik malinnaanissamut iluaqutaasarpoq. Nun-
aateqarnermi piujuaannartitsisumik ingerlatsinissamut issu-
nit misissugassanik tigusisarneq pingaaruteqarpoq imminullu 
akilersinnaallunilu sunniuteqarluarluni. Issup inuussutissaqar-
nerata allanngoriartornera arriitsutut oqaatigineqarsinnaavoq, 
taamaammallu naggorissaanissamut ilitsersuutinut issunik 
misissugassanik tigusisarnerit ukiut sisamat tallimakkaarlugil-
luunniit pisariaqarlutik.

Issunik misissugassanik tigusinermi issup pH-a, kalkeqarnera, 
fosforeqarnera (P) kaliumeqarneralu (K) takutinneqassaaq. Ku-
jataani nunap naqqani sananeqaatit nalinginnaasumik assigiinn-
gitsorujussuupput, taamaammallu inuussutissat mikisuaraaqqat 
qanoq annertussuseqarnerannik aallarniutitut naliliinissaq 
pingaaruteqarpoq taakkuninnga amigaateqalinnginnissaq pi-
naveersimatinniarlugu. Taamaammat inuussutissanik miki-
suaraaqqanik (Mg, Mo, Cu, Mn, Zn, Ar & B) narsaatini misis-
sueqqissaarnerit ingerlanneqarput inuussutisanik taakkunani 
amigaateqalinnginnissaq siunertaralugu. 

Misissugassat aasap naalernerani ukiakkullu tiguneqarnis-
saat innersuussutigineqarpoq misissueqqissaarnissamut pi-
lersaarusiornissamullu piffissaqarluarnissaq eqqarsaatigalugu, 
taamaalillutik savaatillit piffissaq eqqorlugu naggorissaanis-
samut kalkilersuinissamullu periarfissaqassallutik. Hektarit 
ataaseq-marlukkaarlugit misissugassanik issunik tigusisoqar-
tarnissaa innersuussutigineqarpoq narsaatillu issut pissuseqati-
giiaat suuneri, naatinneqartartut oqaluttuassartaat, naatitsinermi 
assigiinngissutaasartut ilisimaneqartut / siornatigut misissuinernit 
inernerusimasut il.il. naapertorlugit agguarneqarlutik.
Narsaatinit aasakkut iigartorfiusartunit misissugassanik tigu-
sisoqartarnissaa aamma innersuussutigineqarpoq, nersutaatit 
aasakkut inuussutissanit mikisuaqqanit naammattumik nerisa-
qartarnersut qulakkeerniarlugu.

Takussutissaq 4. Saamerlermi: imermit kuseriarnerit issumi 
Jyndevadimi imermit pitarneqarsinnaanngitsumik asseq. Taler-
pillermi: issumi imermik pitarneqarsinnaanngitsumi pitartitsi-
niaalluni misileraanermi erngup ingerlaarneranit asseq.
Assiliisoq: Lis Wollesen de Jonge. 

Nunamik pitsanngorsaaneq
Kalkimik pilersuineq

Kujataani narsaatinit misissueqqaarnerit takutippaat issut 
pH-qarnerat assigiinngitsorujussuusut. Narsaatit ilaanni is-
sut seernarsisimapput, tamannalu naatitat peqqissusaannut 
pissarsissutiginissaannullu annertuumik ajornartorsiutaavoq. 
Isumagineqanngippat issut seernartuat itinerusumut siaruaas-
sinnaavoq naasut sorlaasa ineriartornerannut inuussutissanillu 
tigusisinnaanerannut ajoqutaalluinnarsinnaasumik. Issut kalki-
lersornerisigut seernarsinissaraluat sunniuteqarluartumik pinn-
gitsoortinneqarsinnaavoq. Aaqqissuussaasumik issut pH-annik 
uuttortaaneq kalkilersuinerlu aallartinneqartariaqarpoq.

Uumasunit naggorissaatit

Issumut akuutissanik naggorissarneqarsimasumut sanilliullu-
gu issoq uumasunit naggorissarneqartarpat uumassusilinnik 
akoqarnerullunilu tappiorannartunik uumasuaraqarnerusarpoq. 
Naggorissaatissaq nalinginnaasumik fosforimik (P), kaliumimik 
(K), kalkimik (Ca), magnesiumimik (Mg) nitranitrogenimillu 

(NO3-) akoqarluartarpoq. Issut taamaattut akuutissanik nag-
gorissarneqartunit imartunnginnerusarput, pitaruminarlutik 
assigiiaartumillu ataqatigiillutik. Issut pitsanngorsarnissaannut 
uumasunit naggorissaatit pingaaruteqarput, Kalaallit Nunaanni-
lu nunalereriaatsimi inuussutissat atoqqinneqarsinnaanissaan-
nut avaqqunneqarsinnaanatik. Uumasunit naggorissaatit qanoq 
siammarterluarnerunissaannut atorluarnerunissaannullu misis-
suisoqarnissaa pingaaruteqarluinnarpoq.

Qeqqussat

Naatitat naalluarnissaannut amerlanerunissaannullu naatsiivin-
ni naatitsinissamut nunalerinermilu issunik  qeqqussat atorne-
qartarnerat ilisimaneqarluarpoq (Khan et al., 2009). Qeqqussat 
angisuunik mikisuaqqanillu inuussutissarpassuaqarput uumas-
susilinnillu akoqarluarlutik.

Qeqqussat imaanit taratsumik 
akoqangaatsiarnerat pissutiga-
lugu asiutinneqaqqaassapput 
uumassusillit akui allanngor-
tillugillu inuussutissartai anil-
latsinneqassallutik. Kujataani 
qanoq qeqquaqartiginera ilisi-
maneqanngilaq (Lehmann et 
al., 2016). 

Sermersuarmit qaarsup
aseqqukui

Nunarsuarmi issut naggorinnerpaat ilaat silteqarluarput.  Ser-
mersuarmit qaarsut seqummakuisa angissusaat siltit seqummakui-
nut assingupput Kalaallit Nunaannilu issunik pissuseqatigiiaanik 
seqummarluttunik naggorinnerulersitsillutillu imermik naasunit 
anguneqarsinnaasunit annertunerulersitsisinnaassallutik. 

Sermersuarmit seqummakut (Takussutissaq 5) Sermersuup 
naqqanit kuugussaasarput nunami ukiorpassuarni unerarsima-

sutut imaluunniit kangerlunni Sermersuarmit kuuit akuini nu-
taatut nassaassaallutik. 

Sermersuarmit qaarsunit seqummakut mineralinik assigiinngit-
sunik ulikkaarput issunik seernarunnaarsitsillutik sananeqaa-
taannik pitsanngorsaasinnaallutik uumasuaraqassusaan-nullu 
iluaqutaasinnaallutik, taamalu issut atorneqarpallaarlutik ajor-
tinnissaat arriillisillugu. 

Misissuinerit nutaat inernerisa paasinarsisippaat, issut pisin-
naasaannik qajannaassusaannillu pitsanngorsaataasartut (Igwe 
aamma Adepehin, 2017).

Issut Sermeruarmit qaarsunik seqummakunik pilersornerannik 
misissuinerni naatitat inuussutissalersorneqarnerat qanorlu 
naanerat sammineqarnerusarsimapput. Issut atortussiassa-
lersorlugit misissuinerit taakku takutippaat issut arriitsumik 
ataavartumillu inuussutissanik tunioraasinnaasut issumilu 

akuutissat pitsaanerulersut naatitanik pissarsilluarnerunermik 
kinguneqartumik (Van Straaten, 2006).

Sermersuarmit qaarsut seqummakui kangerlunniittut tara-
joqarput, naatitanut issullu sannaasa ineriartornerannik ajoqu-
taasunik. Taamaammat Sermersuarmit qaarsunit seqummakut 
tarajuiarnissaannut periusissiortoqassaaq issunik pitsanngor-
saanernut akuutissatut atorneqalinnginneranni.

Takussutissaq 5. Igalikup eqqaani, Kujataani, nunami Sermer-
suarmit qaarsut seqummakui (2017).

Tabeli 2. Kujataani sumiiffinni tallimani marrarmik, siltimik, sioqqanillu qanoq akoqarnerat kiisalu aalajan-
gersimasumik qaavanit qaarsumit seqummakunik misissugassatut tigusat (Jensen et al. 2018 naapertorlugu). 

Sermersuarmit qaarsut
seqummakui

% Marraq
 (<0,002mm)

% Sil�
 (0,002-0,02mm)

% Sioqqat SSA
 (0,02-2mm)  (m2 g-1)

Igaliku 1 16.3 24.3 59.4 33.9

Igaliku 2 20.7 27.1 52.1 18.1

Igaliku kujalleq 1 20.1 25 54.9 N/A

Kangerluarsunnguaq (nunamit) 32.2 31.2 26.5 25.1

Kangerluarsunnguaq (Imaanit) 67.6 28.7 3.5 28.4

Takussutissaq 7. Nerukkaatissanik naatitsinermut panertumilu pissarsisinnaaneranut kiisalu nukimmik inuussutissatigullu 
nalinginut aalajangiisunik pingarutilinnik skemanngorlugu takussutissiaq.

Kujataani Tunulliarfimmi Igalikullu Kangerluani Sermersuarmit 
qaarsut seqummakuinik unerarsimasunik 2017-imi 2018-imilu 
sumiissusersiuisoqarpoq (Jensen et al., 2018). Sermersuarmit 
qaarsut seqummakuinik unerarsimasunik nassaarfinni tamani 
akuinik paasisaqarnissamut atugassanik misissugassanik tigoo-

raasoqarpoq. Tabeli 2-mi takutinneqarsinnaavoq unerarsimasut 
qanoq issusaat assigiinngitsorujussuusut. Tamanna Sermersuar-
mit qaarsut seqummakuinik narsaatini atuilersinnani eqqarsaa-
tigineqartariaqarpoq misissuinerunissarlu pisariaqarluni.

Nunaatit naatitallu illersorniarlugit oqquiffissatut
ungalulersuineq

Orpiit naasullu allat anorimut illersuutitut naatinneqartar-
put avatangiiseerannguanik iluaqutaasunik pilersitsisarlutik 
anorillu naatitanik aseruinnginnissaa issunillu teqqaatitsinn-
ginnissaa pinaveersimatittarlugu. Kujataani Sermersuarmit 
aqqarsaartunik anorersuarsinnaasarpoq ajoqutaasorujussuar-
nik. Misissuinerit takutippaat narsaatit anorimut illersuutillit 
illersuuteqanngitsuninngarnit 20 %-imik naatitaqarnerusartut. 
Orpiliassanik oripikkanillu anorimut illersuutit (Picea glauca 
aamma Salix spp.), Upernaviarsummi naatitat illersorniarlugit 
naatinneqarsimapput. Orpiliassat allat (Picea engelmanni, P. 
glauca aamma P. engelmannii kiisalu Picea sitchensis aamma P. 
glauca akuleriisillugit naatitat) tulluussarluarsimasutut naliler-
neqarsimapput (Kenneth Høegh, pers. comm.) orpiillu taakku 
anorimut illersuutitut atorumaneqarnerusinnaassallutik (Har-
ding aamma de Neergaard, 2019.) 

Anorimut illersuutit naatitsinerulernissami atorneqarnerusin-
naapput. Ilanngullugu savaatillit arlaqartut savaateqarfimminni 
orpinnik naatitsinissamut soqutiginnillutik oqarsimapput. 

Takussutissaq 6. Misileraavik Upernaviarsummi narsaatiaraq 
anorimut illersuuserneqarsimasoq.

Naatitanik nerukkaatinillu naatitsinerup pitsanngorsarnissaan-
nut naggorissaallunilu imerterisarnissanut periusissiorluni su-
liaqartoqarnissaa pisariaqartoq Lehmann et al. (2016)-imi oqaa-
tigineqarpoq. Issut uumasunit naggorissarneqarsinnaanerat 
nalunaarusiami matumani sammisap matuma siuliani sammi-
neqarpoq, issulli aamma maanna periuserineqarpallaanngitsu-
mik uumasunit mineralinillu oqimaaqatigiissumik naggorissar-
neqarsinnaapput. Taamaaliornikkut akuutissanik tikisitsilluni 
naggorissaaneq annikillisinneqarsinnaavoq.

Nerukkaatissanik naatitsinermut
katersinermullu periuseq
Kujataani ivikkat nerukkaatissat karrillu assigiinngitsut ukiumut 
ataasiarluni nalinginnaasumik katersorneqartarput, asiunngin-
nissaannut naqinneqartarput ammalortunngorlugillu poortor-
neqarlutik. Nunalerinermik Siunnersorteqarfiup savaateqar-
finni tamani poortukkat qanoq amerlatiginersut ukiut tamaasa 
paasiniartarpai, poortukkalli ataasiakkaat qanoq oqimaatsigine-
ri qanorlu pitsaatigineri pillugit ilisimasat killeqarput (Kapitali 3 
aamma takuuk). Taamaammat nerukkaatissat nammineq naatin-
neqartut pillugit erseqqissumik paasissutissaqanngilaq, tamannali 
mumisinneqarsinnaavoq nerukkaatissanit naatinneqarsimasunit 
aaqqissuussamik misissugassanik tigusisalernikkut. 

Nersutaatit nerisassaannik naatitsillunilu katersineq marloqiu-
samik siunertaqassaaq, annertunerpaamik pitsaanerpaamillu 
pissarsissutiginissaat naatinneqartut naammattumik naaqqin-
nissaannut ukiuuneranilu toqunnginnissaat ajornarnerusa-
riaqanngimmat. Ilisimasagut naapertorlugit naatitanik piffissani 
assigiinngitsuni katersineq, ukiumut arlaleriarluni katersineq, 
katersinermi kipisat qanoq takitigitinneqarnerat naatitallu uu-
maannarnissaat pillugit Kujataani misileraasoqarsimanngilaq. 
Kipisinermi takissutsit (takuuk Lee et al., 2008) killuinerillu 
akuttussusaat (takuuk Pembleton et al., 2017) naatitani neruk-
kaatissatut katersorneqarsimasuni panertut annertussusaannut, 
nukimmik qanoq tunisisinnaatiginerannut inuussutissartaasalu 
pitsaassusaannut sunniuteqarput. 

Nersutaatinulli nerukkaatissatut atugassanik issittumi naa-
titsinermik katersinermillu ingerlatsinermut periutsit pillugit 
misissuinerit saqqummiunneqarsimasut ikittuinnaapput, pe-
qarsimappat. Savaatillit savaateqarnerlu pillugu pisortani suli-
sut sulisuusimasullu akornanni misilittakkanit ilisimasat pigi-
neqarsimassapput, aaqqissuussamik katersoraanni Misileraavik 
Upernaviarsummi savaateqarfinnilu misileraanernut tunngavi-
gineqarsinnaasunik. Islandimi Norgellu avannaani nunaatillit 
atugaat Kujataani atorneqartunut aamma assingupput, taak-
kunanilu nunaatillit siunnersortillu nalituunik misilittagaqar-
simassapput Kalaallit Nunaanni savaatilinnit atorneqarsinnaa-
sunik. 

Takussutissaq 7-imi takuneqarsinnaavoq nerukkaatissanik naa-
titsinermi pissarsissutigisinnaasanut sunniutit pingaaruteqar-
tut, takutinneqarlunilu ataqatigiiaat eqarsaatigineqartariaqartut. 
Nerukkaatissanik naatitsinermi pinngortitami atugassarititaa-
sut tunngaviusullu killiliinerisa iluanni savatillit sunniutinik 

minnerusumik annertunerusumilluunniit allanngortissinnaavai. 
Kalaallit Nunaanni naatitsinerup ajornakusoornera pissutigalu-
gu sumiiffinni naatitsinermut periusissiat pillugit ilisimasat aa-
lajangersimasut nutartikkallu pisariaqarput, soorlu aamma pe-
riutsit savaateqarfiit narsaatillu avinngarusimanerannit qanoq 
sunnerneqarnerat ilisimasariaqartoq. Savaateqarfinnut tikius-
suineq tunisassianillu assartuineq akisoorujussuusinnaavoq.
 
Narsaatit naatitsiviusut illullu naatitsiviit
annertusisamik sunniuteqaqatigiinnerat
Savaatillit ilaqarput naatsiianik inunnit nerisassanik naatitsisar-
tunik, ilaqarpullu naatitanik assigiinngitsunik tunisassiassanik 
naatitsivinnik illunik sanasimasunik. Illut naatitsiviit Kujataani 
avinngarusimasuni inuussutissanik tunisassiorsinnaanermut 
periarfissiipput, kisiannili aamma narsaatini illunilu naatitsivin-
ni ataqatigiissumik naatitsinermik ingerlatsinikkut pissarsiassat 
annertusineqarsinnaallutik. 
Kujataani piffissaq naatitsiviusinnaasoq sivisunngilaq ul-
lut 100-ut missaanniillutik, illullu naatitsiviit naalerlaanik 

naatitsinermut atorneqarsinnaapput narsaatinut ikkussorneqar-
sinnaallutik sila issorlu nillerpallaarunnaarlutik naatitsisoqar-
sinnaalerpat. Taamaalilluni piffissaq naatitsivigineqarsinnaasoq 

Takussutissaq 8. Misileraavik Upernaviarsummi illu natitsivik 
illu naatitsivimmilu ikkussugassanik naatitat. 
Assiliisoq: Jesper O. Lehmann.

sivitsorneqarsinnaavoq naatitallu assigiinngitsut amerlanerusut 
naatinneqarsinnaalerlutik. Naatitat amerlanerusut toqunngin-
nissaat aamma pisinnaalissaaq, naatitat qajannarnerisa nalaan-
ni illersukkamik avatangiiseqartinneqarsinnaalissammata. Illut 
naatitsiviit ujaraanerusuni aamma sananeqarsinnaapput taama-
lu nuna annertunerusoq naatitsivigineqarsinnaalerluni.

Ukiumi nerukkaatissanik naatitsineq narsaatillu 
ataavartumik neriniarfiit
Kujataani narsaatit nunalerinermut atorneqartut naatitanik 
naatitsivittut eqqaannilu aalajangersimasumik ivigartorfittut, 
atorneqarput (Takuuk takussutissaq 10 kapitali 3). Aalajangeri-
masumik ivigartorfiit marlunnut avinneqarnissaat savaatilinnut 
Kalaallit Nunaannilu oqartussanut iluaqutaasinnaavoq (ataavar-
tumik ivigartorfiit pinngortitarlu ivigartorfittut atorneqartar-
toq). Savaateqarfiit eqqaanni aalajangersimasumik ivigartorfiit 
ilai iliuuseqarfiginagit kisiannili imerterlugit immaqalu naggo-
rissarlugit nerukkaatissanik naatitsivigineqarsinnaapput. Nuna-
mi sumi tamaani taseqartiterpoq taamaammallu imeq imerteru-
tissaq assartungaatsiartariaqassanani, tamannalu seqerngup 
nukinganik ingerlatamik pumpelerlugu pisinnaalluni. Atortus-
sianit naggorissaatit ATV atorlugit assartorneqarsinnaapput. 
Narsaatit naatitsiviit assigalugit nerukkaatissanik naatitsiviit 
ungalulerneqartariaqassapput nersutaatit ivigartorfigisinnaann-
ginniassamma-tigit, naasimasut ukiumi nerukkaatissatut kater-
sorneqarsinnaapput upernaqqaarneraniluunniit savaaqqaanut 
ivigartorfigineqarsinnaallutik savaaqqat toqorartinnagit oqi-
maannerulersinniarlugit. Ingerlatsinermi periutsinik allanngui-
laarnikkut annertusaasoqarsinnaavoq, sumiiffiillu ataavartumik 
ivigartorfittut inissinneqarlutik. 

Ataavartumik ivigartorfiit taamaalillutik pinngortitami ivigar-
torfittut inissinneqarsinnaapput, kisiannili ataavartumik ivi-
gartorfiit pinngortitamilu ivigartorfiit assigiinngissusaannik 
naliliinissamut aalajangiinissami narsaatit sorliit savanit ivi-
gartorfittuinnaq atorneqarsimariarlutik imerterneqarlutillu 
naggorissarneqarsinnaanersut nalilerneqassaaq. Sumiiffiit ilai 
pinngortitaasinnaapput nalituupilussuit qajannaatsunik iller-
sortarialinnik peqatigiiaanik naasullit, taamalu imerterlugillu 
naggorissarneqarsinnaan-ngitsut. Ataavartumik ivigartorfiit 
nerukkaatissiornermi periarfissaanerat aamma misissorluar-
neqarsimavoq (Thorsteinsson, 1983), sumiiffinnili ilisimasagut 
annertusineqarsinnaallutik ungasissumit maluginiutit atorlugit 
(takuuk Westergaard-Nielsen et al., 2015).

Kapitali 2-mi de Neergaard aamma Harding, 2019 tunuliaqutitut 
nalunaarusiaat tunngavigineqarpoq

Kalaallit Nunaanni savaateqarneq nutaaliaasoq ukiut 100-ut 
missaannik oqaluttuassartaqaraluartoq naasuni naatinneqar-
tuni uumasuaqqat ajoqutaasut nappaatillu pillugit misissuine-
rit ikittuinnaapput. Kalaallit Nunaanni pinngortitami naasuni 
pupiit uumasuaqqallu ajoqutaasut malinnaavigineqarneri pil-
lugit ukiuni 130-ni kingullerni saqqummiunneqartarsimapput 
(takukkit Conners 1967, Böcher et al., 2015), uumasuaqqallu 
naatitartortartut sinneruttut qallunaatsiaat nalaanni nassuiar-
neqarsimallutik (takukkit Böcher 1998; Iversen 1934; Panagiota-
kopulu & Buchan 2015).
Silaannaap allanngoriarornerata Kalaallit Nunaannilu nunaate-
qarnermut sunniuteqarsinnaanerata ernumagineqarnerata an-
nertusiartornera ilutigalugu, Kujataani savaateqarfinni naasut 
nappaataasa ineriartornerannik, kingusinnerusukkullu uuma-
suaqqat ajoqutaasut pillugit, misissuinerit arlaqartut 2007-imi 
aallartinneqarput. Misissuinermi naatsiianik tunisassiulernis-
saq pingaarnertut sammineqarpoq, misissuinerilli erngertumik 
narsaatinut ivigartorfinnut, naatitanik allanik tunisassiornernut 
orpinnillu naatitsinernut annertusineqarlutik. Taamaattumik 
kapitali matuma nerukkaatissatut naatitat naatsiiallu sammivai, 
siunissamilu naatitat allat periarfissaalersinnaanerat ilutigitil-
lugulu uumasuaqqat naatitat nappaatillu taakkununnga atasut 
ilanngunneqarlutik. 

Naatitat nerukkaatissat
Ivikkat karrillu

Ukiumi nerukkaatissanik tunisassiornermi (ivikkat naasullu 
qappiortitat) ivikkat karrillu peqatigiiaat assigiinngitsut naatin-
neqartarput. Ukiorpassuarni ivikkanik narsaatit sivisuumik ata-
tinneqartarput, Europamut sanilliullugu sivisunerujussuarmik. 
Naatitsinerit pilersinneqartarput ivikkat peqatigiiaat engrotte-
hale (Phleum pratense), hvene (Agrostis tenuis), engrapgræs 
(Poa pratensis) aamma svingel aappaluttoq (Festuca rubra) aku-
leriisinnerisigut, timoté kisiat naatitassatut toqqarneqarsinnaal-
luni. Nalinginnaasumik pisiniartarfiit marlunnik assigiiaanik 
akulersukkanik toqqagassaateqarput peqatigiiaanik ataasiak-
kaanik assigiinngitsunik annertussusilinnik akuneqarsimasunik; 
ataaseq nunamut panertumut naleqqussagaavoq ataaserlu is-
suni imermik tigumminnillaqqinnernut naleqqussagaalluni, 
svingel aappaluttumut taarsiullugu hvidkøverimik (Trifolium 
repens) akulik (Daniel Egede Svenningsen pers. comm.). Pis-
suseqatigiiaat panernersuarnut akiuulluarsinnaanerusut soorlu 
ivikkat peqatigiiaat ilaat hejreart Bromus inermis, nunami pa-
nertumi naatitassat ilaannut ilanngunneqarsimavoq. 

Ivigaq rajgræs (Lolium multiflorum var. westerwoldicum) isi-
gineqarluartuuvoq naalluapallattarmat sorlartuujullunilu. Issu-
mik qajannaallisaatitut atorneqakkajuttarpoq narsaamanermi 
naatitat allat naalernissaasa tungaannut. 

Karrit ukioq ataasiakkaarlugit ukiumi nerukkaatissatut naatinne-
qartartut tassaapput vårrug, triticale aamma issingiassassaq an-
nikinnerusumillu suaasiassat. Taakkunannga iffiassassat triticalelu 
panernersuarnut immikkut ittumik akiuussinnaanerupput (Nuna-
lerinermik Siunnersorteqarfik, Qaqortoq, pers. comm.). 

Naasoq foderræddike

Foderræddige Kujataani savaatilinnit naatinneqartarnerat si-
vikitsumik iluatsippoq. Naatitaq allanngorartumik naatitsi-
sarnermi nalitoorujussuuvoq. Issut aqqutigalugit nappaatinik 
(Jabnoun-Khiareddine et al., 2016) nematodenillu (Vleugels 
et al., 2014) foderræddike killilersimaartitsisinnaapput. Foder-
ræddikenilli naatitsineq apparsimavoq, pissarsissutigisarne-
risa appasinnerannik pissutieqanngitsumik, kisiannili toqqor-
sivissaaleqineq pissutigalugu (Aqqalooraq Frederiksen, pers. 
comm.). 

Uumasuaqqat ajoqutit

Ivikkani uumasuaqqat mide-t (Penthaleus major) (Bryobia 
praetiosa) niviukkallu (Delia fabricii) uumasuaqqatut ajoqutitut 
nalinginnaapput amerlallutillu. Nipaalat aalajangersimasumillu 
unnuap quperlui, noctuid larvae, amerlalluinnarput. 
Ivigartorfinni engrottehalenik ukiorpassuarni naatitsiffiusima-
suni mide-t Penthaleus major pingaarnerupput, ingammik ivik-
kanik narsaatini pisoqqani naggorisarneqarsimasuni midenit 
saassunneqartumi pissarsiassat 50 %-imik annaasaqarfiuneran-
nik uuttorneqarsimalluni (Nielsen 1984). Aalajangersimasumil-
li ivigartorfinni ajoqutaasoqarsimaneranit uuttuisoqanngilaq 
(Nielsen 1984). 

Mide-t ajoqutaanerusarput aasakkut kiallunilu paneraangat. 
Taamaalinerani ivikkat panerneranit sunnerneqarsimasarput, 
naanikinnerullutik ivikkallu imissaqannginnertik inuussutissa-
qannginnertillu taarsersinnaanngilaat mide-nit nerineqaramik. 
Aasaanera masannaraangat mide-t isumaqanngillat (Aqqaloo-
raq Frederiksen pers. comm., nammineerluni takusai). Issittup 
kiannerulaartortaani, P. major manniullutik naasuni sinnerut-
tuni ukiisarput (Nielsen 1984, Johansen & Haug 2002), paner-
nersuaqartillugulu aamma tassaniittarlutik. Naasut sinneruttut 
peernerisigut akiueriaaseqarnissaq taamaammat siunnersuu-
tigineqarsimavoq (Nielsen 2010). Taamannak periuseqarnikkut 
mide-t ikilissapput akerlianilli saanngunut inuussutissartaanullu 
kiisalu isugutammik uninngatitsisinnaaneranut ajoqutaassalluni. 
Naasut sinneruttut assallattarlugit piissagaanni silamik pissuteqar-
tumik neriorneqarsinnaanera eqqarsaatigisariaqarpoq. 

Norgemi, Islandimi Kalaallit Nunaannilu misilittakkat tunn-
gavigalugit ivikkani mide-t akiorniarlugit naatitseriaatsit naa-
titsinernilu panernersuaqartillugu imerterinernik ataasiaan-
narnanilu arlaleriarluni naggorissaanernik tunngaveqarnissaa 
aallunneqartariaqarput. Naasunut avatangiisinullu sunniuteqar-
sinnaanerat aamma isiginiarneqartariaqarpoq.

Kapitali 2 – Kujataani nunalerinermi naasut peqqissusaat
– uumasuaqqat ajoqutit nappaatillu



16

Nappaatit

Kalaallit Nunaanni piluttani nappaatit simerneri nalinginnaa-
nerpaat tassaapput Cladosporium (Heterosporium) phlei pi-
luttani temoténi simerninitsitsisarlutik (nammineq takusat). 
Oquk pujoralattut ittoq (Blumeria graminis-imit pinngortoq) 
takussaasorujussuuvoq, ingammik ivikkani engrapgræsini (Poa 
pratensis aamma Lolium perenne), kiisalu rajgræsini nalingin-
naasuni (Lolium perenne), pilutai oquup pujoralaanit qaller-
neqarsimasarlutik. Kalaallit Nunaanni naatitanik taamaattunik 
annaasat pillugit misissuisoqarsimanngilaq, kisianni atugaane-
rat siammaqqanerallu sila panernaraangat annertunerusarpoq, 
tamannalu akulikinnerusalerumaarnissaa, sila suli peqqarniin-
nerusalerluni, Kujataani silaannaap siulittorneqarnerani ilima-
naateqartutut nalilerneqarsimavoq. Oquk pujoralattut ittoq 
karrinik saassussigaangat nunarsuaq tamakkerlugu annaasaqan-
gaatsiartitsisarpoq taamaammallu naatitassanik Kalaallit Nun-
aannut eqqussinissaq navianaateqarsinnaalluni. 

Oqummit peqatigiiaat ilaat (Ustilaginales) Kalaallit Nunaanni 
nalinginnaasumik naasuni nassaassaapput, assersuutigalugit 
naasuni peqatigiiaaniittut Polygonaceae aamma Cyperaceae 
(de Neergaard nammineq takusat). Kisianni ivikkani karrini-
lu naammattoorneqarsimanngillat, oqummit peqatigiiaat ilaat 
(Ustilaginales) naatitassaniinnerusarnerannik pissuteqarsin-
naavoq tamannalu aningaasarsiutigalugulu naatitassanik tuni-
sassiorneq Kalaallit Nunaanni pineq ajorluni. 
Abiotiskimik aalajangiisut

Nillumik/issimik pissuteqartumik ivikkat ajoquserneqartarne-
rannik ajornartorsiut annertusiartortutut isikkoqarpoq (David 
Poulsen, pers. comm.). Sumiiffinni apummit matuneqarsimann-
gitsuni naasut ipiutaasartaat issimik asorerneqartarput, soorlu 
aamma isseriarluni issangiartarnera aputip qaani serminnguut-
sitsisarnera ajoqutaasoq, nunap silaannalersorneqarnera naam-
makkunnaartarmat. NJF (1979) naapertorlugu, ”ajoqusernerit 
amerlanersaat pisarput imeq qaavaniitoq allamut kuussinnaann-
gikkaangat issup imaarluarsimannginnera qerineraluunniit pis-
sutigalugu. Nunap qaani maninnersat itersiumanerilluunniit  

 
eqqorneqarnerpaasarput, issangiaqqammerneranili issileria-
saarpat sivingarnit aamma sermimik qallerneqarsinnaapput.”

Naatitat nerineqarsinnaasut
Naatsiiat

Naatsiiat aningaasarsiutissatut tunisassiariniarlugit savaatilin-
nit ikittuinnarnit naatinneqartarput: 2018-imi savaatillit arfi-
niliinnaat nalunaarsorneqarsimapput. Ilanngullugu nammineq 
atugassanik amerlanngitsunik naatitsineq illoqarfinni nunaqar-
finnilu naatsiivinni naatinneqartarput.

Kalaallit Nunaanni naatitassatut ikkussuunneqartarput 1,3-2,5 
t /ha. Nuna naatitsivigineqartoq 10 hektarinit annertunerunn-
gilaq ukiumiillu ukiumut nikerarluni. Naatsiiat ikkussugassat 
Danmarkimit Norgemiilluunniit tikisinneqartarput. Savaatillit 
naatitassat peqatigiiaat pisiniartarfimmit neqeroorutigineqartut 
pisiarisarpaat, namminnerlu misilittakkatik imaluunniit Misile-
raavik Upernaviarsummi naatitsilluni misileraanernit inerneru-
sut naapertorlugit aalajangiisarput. Ukiuni qulini kingullerni 
naatsiiaat peqatigiiaat nalinginnaanerpaat naatinneqartartut 
tassaapput Solist, Marabel, Folva aamma Ballerina. Misileraa-
nermili peqatigiiaat allat arlallit ilippanarluinnarput siusissumik 
katersorneqarsinnaanerat, pissarsissutigisinnaanerat, pitsaas-
susaat nappaatinullu akiuussinnaassusaat eqqarsaatigalugit. 
Agguaqatigiissillugu pissarsissutigineqartartoq 16-20 t/ha-iuvoq 
(Danmarkimi 40 t/ha, Sverigemi, Norgemi Finlandimilu 22-25 t/
ha). Kalaallit Nunaanni 2017-imi tunisassiarineqartut katillugit 
110 tonsiupput.

Qungulernit naatitat - ruuat, musat, blomkålit, il il  

Ruuat savaatilinnit nalinginnaasumik nammineq nerisariniarlugit 
naatinneqartarput. Naatinneqartartoq mamarluinnartuuvoq Ka-
laallit Nunaanni nerisassiornermi mamarluartutut isigineqarluni.

Qungulit assigiinngitsut allat, soorlu aamma blomkålit, 
rosenkålit, grønkålit il.il. Misileraavik Upernaviarsummi sa-
vaateqarfiillu ilaanni aningaasarsiutiginiarlugu naatinneqartar-
put. Qungulernik naatitsineq Kujataani savaateqarfinni siunis-
sami pingaarutilerujussuanngorsinnapput.

Takussutissaq 9a. Ruuat niviukkamit kålrotimit nerineqarsi-
masut. Assiliisoq: Eigil de Neergaard.

Takussutissaq 9b. Naatsiiallu bakteriamit sortbenimit nerine-
qartut. Assiliisoq: Eigil de Neergaard.

Uumasut ajoqutaasut

Kujataani naatsianut narsaatini suli uumasuaqqanik ajoqutinik 
naammattoorsisoqanngilaq. Naasut nappaateqarnerannik 2007-
2013-imi misissuinerni, uumasuaqqanit ajoqutinik nassaarto-
qanngilaq (de Neergaard 2013), 2009-mili sulluusanik naammat-
toorsisoqarpoq siuteruusimasinnaasunit pilersinneqarsimasut. 
2017-imi 2018-imilu aasakkut ketsjerit atorlugit naatsianut nar-
saatini misissugassanik katersisoqarpoq, piluttani kumaat pin-
gaarnerutinneqarlutik taakku naatsiat virusimik Y-mik ingerla-
titseqqiisinnaammata (ataaniittoq takuuk). Savaatillit kiisalu 
pisortani atorfillit atorfeqarsimasullu nunalerinermik ilisimatu-
saatinik ingerlatitseqqinnermik akisussaasut (Savaatillit Peqati-
giissut Suleqatigiissuni sulisuusimasut nunallu immikkoortuani 
uumasut nakorsaat) tamarmiullutik uppernarsarpaat piluttani 
kumaat naatsiiartortut naammattuugassaarpasinngitsut. Naati-
tanilli katersinermi naatsiat uumasuaqqanit ajoqusersimanersut 
misissorneqarsimanngillat. 

Naatsiiani qaariat nematodet marluk Globodera rostochien-
sis (naatsiiani qaariat nematodet sungaartut) aamma G. palli-
da (naatsiiani qaariat nematodet qaqortut) Kalaallit Nunaanni 
ujaarineqarsimapput nassaarineqaratik. Qaariat Europami naat-
siianik naatitsinermi ernumagineqartorujussuupput nassaas-
saappullugu Islandimi, Labradorimi Newfoundlandimilu. 

Niviukkat kålrotit uumasuaraapput ajoqutit naatitanik kors-
blomstinik saassussisartut soorlu qungulernik, ruuanik foder-
ræddikenillu. Tunulliarfiup kangerluani siaruaakkiartornerannik 
misissuinerit ilimanarsitippaat niviukkat Narsamut tikissimasut 
Qassiarsuup eqqaani nunassissimallutik Narsallu qeqertaasaa-
ni siaruaakkiartulersimallutik. Taamaammat niviugaq kålroti 
naasunik killilersugaanngitsumik eqqussuinermit uumasuaqqat 
ajoqutit ajornartorsiutaalerneranneersuunera inerniliunneqar-
sinnaavoq.

Uumasuaqqat pissittartut (Collembola) qungulernit naatitas-
sai assigiinngitsut isugutasorujussuarmi naatinneqaraangata 
saassuttarpaat, assersuutigalugu hvidkålit (Brassica rapa), ruuat 
(Brassica campestris ssp. rapifera) radisellu (Raphanus sativus). 
2017-imi hvidkålinik naatitassat Upernaviarsummi fleecemik 
qallerlugit naatinneqartut ajoquserujussuarput naatitallu toqo-
rarlutik.
                    
Nappaatit

Danmarkimi naatsiiat nappaataat pingaarnerit amerlanersaat 
Kalaallit Nunaanni aamma naammattoorneqarsimapput, suk-
kasoorujussuarmillu amerlasuutigut ineriartortarlutik, soor-
lu sortben/blødråd, qalipperneq nalinginnaasoq kiisalu rod-
filtsvamp. Tamanna maluginiagassaavoq Kalaallit Nunaannimi 
narsaatit avinngarusimasuniipput amerlasuutigut narsaatit im-
minnut ungasittarlugit, nappaatinik tigusisinnaasut allat ikit-
tuinnaallutik, ukiullu nillertorujussuullutik, naatsiiassat qiman-
neqarsimasut uumaannarsinnaanerat ilimanaratik.

Naatsiiani oquk Kalaallit Nunaanni atugaalersimarpasinngilaq, 
silannaap panernera pissutaagunarluni. Virusit assigiinngitsut 

tallimat nassaarineqarput, Danmarkimisut atugaaleriartorpasil-
lutik (de Neergaard et al., 2014). Naatsiiani virusi atugaanerpaaq 
tassaavoq virusi Y misissuiffigineqartuni 15-iusuni arfineq mar-
lunni atugaasoq. Virusi taanna Europami pingaarnerpaasutut 
isigineqarpoq.

Naatsiianut narsaatini issunik misissugassanik tigusat mikro-
biologiskimik naqitsilluni oqummik unitsitsisinnaassuseq mi-
sissorneqarpoq (Jensen et al., 2008). Narsaatinilu iluaqutaasi-
maneranik ersittoqanngilaq. Misissuinerilli nalinginnaasumik 
akueralugu isiginnittaaserineqartoq uppernarsarpaa, tassalu Ka-
laallit Nunaanni naatsiianik naatitsinermi nappaatit siumugas-
saanngitsut. Tamanna virusit, bakteriat oquillu siammarterne-
qarlutillu annertunerannut akerliuvoq – ingammik abiotiskimik 
nappaatit Kujataani savateqarfinni Danmarkimisut siaruassi-
mallutik, soorlu Kujataani nunaateqarnermik 2007-2010-imi 
misissuinernit takutinneqartoq (Harding aamma de Neergaard, 
2019).

Abiotiskimik aalajangiisut

Nappaatit arlaqartut abiotiskimik aallaaveqartut Kalaallit Nun-
aanni naatsiianut narsaatini naammattoorneqarsimappt. Pin-
gaarnerpaavoq “hollow heart”, “kalv” (=naanermi aggulunnerit, 
qarajat) ukiullu ilaanni atugaasorujussuulluni. Nappaat taman-
na aalajangersimanngitsumik naatitanut imilersuisoqartarnera-
nik pissuteqarpoq. Siammasissumik imertereriaatsit fleecemillu 
qallersuilluni naatitsinikkut (soorlu ”Lutrasil”) issittup kian-
nerulaartuani naatsiianik naatitsiniarneq savaatilimmut pisariu-
sorujussuanngortippaa.

Uumasuaqqat ajoqutit nappaatillu siunissami
ernumagisariaqartut
Tuttuusat Europameersut (Tipula paludosa) Kalaallit Nunaanni 
nalunaarutigineqarsimanngillat. Taamaattorli Amerikami Avan-
narlermi Canada ilanngullugu siaruaassimavoq ungasinngit-
sukkullu Islandimi aamma naammattoorneqarsimalluni, ukiut 
ikittunnguit ingerlanerani naatitanut ajoqutinngorsimallutik 
(Náttúrufræðistofnun Íslands, Gudmundur Halldórsson, pers. 
comm.). Nunap immikkoortuini allani aalajangersimasumik 
ivigartorfinni pingaarutilimmik ajoqutinngorsimavoq (takuuk 
Fyens Stiftstidende 2017). Kalaallit Nunaannut tikinnissaa atuu-
tilernissaalu naatsorsuutigineqarsinnaavoq, assersuutigalugu 
ivikkat imusat eqqunnerisigut.

Niviukkat marloqiusanik sulullutik Nanna flavipes aamma Nan-
na armillata temoté saassusttarpaat suli inerittussaninnginne-
ranni qullugiaanit nerineqartarlutik. Ivikkat taakku ukiorpas-
suarni naatinneqaraangata ajornartorsiut annertunerusarpoq 
(Hofsvang 2018). Peqatigiiaat marluk taakku Norgep avannaa-
niipput Kalaallit Nunaannullu tikissinnaallutik, naatinneqartu-
nullu ukiorpassuarni ajoqutinngorsinnaapput.

Piluttani simernerit (Rhynchosporium secalis) Danmarkimi 
iffialiassani (rug) nappaatini pingaruteqarnerpaavoq suaasias-
sanillu (byg) naatitsiniarnermi ajornartorsiutaallutik (Lisa 
Munk, pers. comm.). Islandimi piluttani simernerit suaasiassani 

aamma ajornartorsiutaasorujussuupput 35 %-it tikillugit annaa-
saqartitsillutik (Hermansson 2004).

Nalunaarutigineqarsimanngikkaluartoq, jordugle tungujortoq/
qasertoq (Eurois occulta) amerleriasaassappata naatsiianik ne-
risaqarnissaa qularnanngilaq. Sullernit ilaat Euxoa ochrogaster 
ssp. islandica Islandimi uumasuaraavoq naatsiiaanut ajoqutaa-
soq (Halldórsson, pers. comm.), Kalaallit Nunaannilu taamaat-
tut nakkutigineqarnissaat pisariaqavilluni (de Neergaard and 
Harding, 2019). Siuteqqut aamma naatsiianik naatitsinermi 
ajornartorsiuterujussuanngor-sinnaapput soorlu Danmarki-
mi, Norgemi, Islandimi Amerikkamilu Avannarlermi taamaat-
toq. Siuteqqut suussusersineqanngitsut – narsaatini siute-
qqutaasimagunavissut, Deroceras agreste (or D. reticulatum) 
– Qaqortumi naatsiivinni Upernaviarsummilu amerlasoorujus-
suupput, qungullit pilutaannik, salatinik rabarberinillu nerisa-
qarlutik. Siuteqqut naasut naasulivinniittut aqqutigalugit Ka-
laallit Nunaannut ungasinngitsukkut pisimapput (Lasse Bjerge, 
pers. comm.).

Nematodit siunissami ernummatissanut ilaasariaqarputtaaq. 
Nematodit assigiinngitsut issingigassassat, qajuusiassat, akule-
riimmik iffialiassassat qajuusiassat, tritcalet, ivikkat peqatigiiaat 
assigiinngitsut naatsiiallu persarisarpaat. Suli uppernarsine-
qanngikkaluartoq peqatigiiaat arlaqartut (soorlu qaariat nema-
todet) Kalaallit Nunaannut tikiuppata amerliartorluarumaartut ili-
simanaateqarpoq nungutikkuminaatsorujussuus-sallutillu. Qaariat 
assigiinngitsut issuni uumasinnaapput (Danmarkimi) ukiuni 15-ini 
sinnerlugilluunniit peqatigiiaallu ilai (soorlu Meloidogyne hapla) 
nillumut akiuussinnaasorujussuupput (Wu et al., 2018).

Innersuussutit
Inatsisit nunalerinermilu periutsinik allannguineq 

Danmarkip kunngeqarfiata nunani tamalaani naasunik illersui-
nermut isumaqatigiissut akuerisimavaa, suliniutigineqarluni 
naasuni naasunillu tunisassiani uumasuaqqat ajoqutit siam-
marternissaasa pinaveersimatillugillu iluaqutaasumik nakku-
tiginissaannik suliniarnermik ataqatigiissaarineq (COUNCIL 
DIRECTIVE 2000/29/EC.). Taamaakkaluartoq Kalaallit Nunaat 
isumaqatigiissummit 2005-imili ilaajunnaarsimavoq. Tamassu-
ma kingunerisaanik naasunik naasunillu tunisassianik sunilluun-
niit Kalaallit Nunaannut eqqussuineq, soorlu naasut naasuli-
vinniittut, naasut ikkussugassat, naasussat, sorlaat naatsiiassat 
(naatsiiassat ilanngullugit), naasut kipisat, juullimi orpiliassat, 
ivikkat imusat, qisunnik poortuutit naasunullu atortut allat il.il. 
inatsisit mlillugit qanorsuaq eqqussorneqarsinnaapput. Naasut 
nappaataat uumasuaqqalluunniit ajoqutit tikinniariarpata suk-
kasoorujussuarmik amerliartupallalersinnaapput nakkutiginis-
saat nungutivinnissaallu ajornakusoortorujussuullunilu akisoo-
rujussuussalluni. Naatitanut uumassusillit ajoqutaasut virusillu 
amerlasuut Kujataani savaateqarnermi ineriartorsinnaapput (de 
Neergaard aamma Harding 2019, Munk et al., 2008).

Naasut peqqissusaat pillugu avataanit eqqussinerit nakkutigi-
nissaat ilanngullugit inatsisit suliarinissaat sivisoorujussuus-
saaq, atuutilersinnissaalu suli sivisunerussalluni. Silaannaap 

naatsorsuutigisamik kissatsikkiartornera eqqarsaatigalugu, 
nunalerinermilu ukiuni qulikkaani arlaqartuni annertusaalluni 
ineriartortitsinissamik naatsorsuuteqarneq eqqarsaaatigalugu, 
Kalaallit Nunaanni naasut peqqissusaat pillugit inatsisiliornissa-
mik piareersaanerup aallartinnissaa annertuumik innersuussu-
tiginarpoq – Kalaallit Nunaanni uumasuaqqat ajoqutit nappaa-
tillu aaqqissuussaasumik annertuumik misissuisoqartalernissaa 
ilannguttariaqarluni. 

Naatitanut toqqorsiviit naatitanillu allanngorartitsineq

Narsaatini naatsiiaat ukiup tullissaani naatitsinissanut atugas-
sat toqqorsiviinniittut akulikitsumik ukiuunerani annaaneqar-
tarput toqqorsiviit naammattumik ussissarlugillu silaannaris-
sakkat pigineqanngimmata. Radiset nerukkaatissat naatitallu 
pisiniarfinni tunisassat katersorneqareeraangamik aamma an-
naaneqakkajupput.  Naatsiiat naatitallu allat katersat Europa-
misut assaanneqartarnerat Kalaallit Nunaanni ileqquunngilaq. 
Toqqorsiviit ussissakkat ineriartortinneqarnissaat innersuus-
sutigivarput, immaqa savat meqqui aserorterneqaannartartut 
atorlugit. Tamanna radisenik nerukkaatissanik naatitsinissamut 
aamma kajumissaataasinnaavoq, narsaatini naatitanik allann-
gorartitsinermut iluaqutaalluassalluni taamalu uumasuaqqanut 
ajoqutinut nappaatinullu iluaqutaasumik akiuissalluni.

Silaannaap allanngoriartornerata malitsigisaanik uumasuaqqat 
ajoqutit nappaatillu nutaat takkussuuteqqajaalissapput, naa-
titanik allanngorartitsineq uumasuaqqanut ajoqutinut nap-
paatinullu akiuussinnaanerulersitsissaaq soorlu aamma nuna 
sualuttumik naatitsivigineqassanani. Naatitanik allanngorartit-
silluaraanni naatitassat nutaat ilanngunneqarsinnaapput, soorlu 
alaskalupin, Kalaallit Nunaannili naatittalissappat tamanna mia-
nersortumik pisariaqarpoq naasuni taakkunani uumasuaqqat 
ajoqutaasinnaasut nappaataasinnaasullu eqqummartaarfigalu-
git. Taamaalilluni naasut peqqissusaat pillugit inatsisit misissui-
nissallu pillugit innersuussutit suli pingaarnerulerput.

Najukkami misileraalluni ilisimatusarluni
misileraanernik pitsanngorsaaneq

Misileraavik Upernavimmi uumasuaqqat ajoqutit nappaatillu 
pillugit, kiisalu naatitseriaatsini assigiinngitsuni naasut eqqor-
neqartut pillugit ilisimatusaqqissaarnissamut ajunngitsunik 
atugassaqartitsivoq. Innersuussutigineqarpoq Upernaviar-
summi iliuuserineqartut pitsanngorsarlugillu annertusarne-
qassasut. Peqatigiiaat naleqquttut, pingaarnertut naatsiiaat, 
kisiannili aamma qungulit, salatit naatitallu allat misilerarlugit 
ineriartortinneqarnissaat innersuussutigissavarput. Siusinneru-
sukkut amerlassutsit, pitsaassutsit, siusissukkut katersinernut 
kiisalu uumasuaqqanit ajoqutinit persarineqarneq nappaatillu 
(aamma natitsinerup nalaani) pillugit naliliinerit inernerusul-
lu savaatilinnut ingerlateqqinneqartarput. Tamassuma nange-
qqinneqarnissaa siunnersuutigissavarput. Misileraanernut 
aaqissuulluakkanik malitassaqalernissamut ineriartortitsinissaq 
pingaaruteqarluinnarpoq, taamaaliornikkut ukiumiit ukiumut iner-
nerusut tamarmik nalunaarsorneqarnerat pigineqalissammata. 

Nunap immikkoortuini assigiinngitsuni savaateqarfinni tuni-
sassiorfinnilu ataasiakkaani uumasuaqqat ajoqutit qanoq pis-
suseqarnerisa assigiinngissusaat qanorlu silaannarmit naasullu 
peqqissusaasa issut qanoq atugaqarnerannut sunniuteqarner-
sut paasiniarlugu misileraasoqartarnissaa ilutigitillugu inner-
suussutigineqarpoq. Naatsiianik naatitsineq immikkut ittumik 
innersuussutigerusunnarpoq tunisassiorfiup eqqaani (soorlu 
Tunulliarfimmi) misileraavinnik narsaatiliortoqassasoq, tas-
sani Upernaviarsummilu peqatigiiaat ataasiakkaat najukkami 
silaannaap pissarsianut, pitsaassutsimut nappaatinillu atui-
sinnaassusaannut sunniutai assersuunneqassallutik (timaani/
sineriammi). Savaatillit nalinginnaasumik annikitsukkuutaanik 
misileraasarnissaat kajumissaarutigisariaqarpoq assersuutigalu-
gu peqatigiiaat uumasuaqqanut ajoqutinut nappaatinullu tigusi-
sinnaassusaannik, sapinngisamik qanoq tunisassiortoqarsinnaa-
tigineranik misissuinernik ilallugit. 

Ingerlatitseqqiineq pisinnaasanillu annertusaaneq

Upernaviarsummi savaatillillu misilittagaasa ingerlateqqin-
neqartarnissaat aamma pingaaruteqaqaaq. Savaatillit Uperna-
viarsummit paasissutissanik misilittakkanillu ujartuisarput. 
Innersuussutigineqarpoq Nunalerinermik siunnersorteqar-
fimmi paasissutissanik nutartikkanik ataavartumik tuniorar-
neqartussamik aaqqissuussivimmik pilersitsisoqassasoq (nit-
tartagaq, Facebookimi eqimattat, app-it). Siunnersorteqarfik 
savaateqarfinni ataasiakkaani misilittakkanik paasissutissanillu 
katersisareerpoq, misilittakkanillu paasissutissanillu aaqqis-
suussaasumik katersuinikkut – Upernaviarsummi paasissutis-
sat ilanngullugit – naasunik illersuineq pillugu savateqarfinnut 
ataasiakkaanut internetsikkut ikorfartuisoqarsinnaalissaaq. Ilu-
tigitillugu paasissutissat misilittakkallu katersorneqartut Uper-
naviarsummi savaatilinngornianik atuartitsinermi atortunik 
ineriartortitsinernut ilanngunneqarsinnaassapput.

Takussutissaq 10. Kalaallit Nunaanni savaateqarfimmi nalinginnaasumi tunisassiorfiit tunisassiallu ingerlaarnerannik pisariitsunn-
gorlugu takusassiaq. Nersutaatit naggorissaatinik pilersuipput narsaatinut aqqussorneqartunik imaluunniit pinngortitamut ataavar-
tumilluunniit ivigartorfinnut toqqaannartumik tunniunneqartunik.

Kapitali 3 – Kujataani nersutinik tunisassioriaaseq: Unammilligassat siunissarlu

Kapitali 3 Lehmann Kristensenillu, 2018-imi tunuliaquttatut na-
lunaarusiaanik tunngaveqarpoq

Nunaateqarnermi nersutaateqarnerup ilaanera
Savaateqarfik nersutaateqarlunilu naatitanik tunisassiortoq 
ataqatigiissunik ataasiuvoq avataanut soorlu neqinik, savap 
meqquinik naatitanillu nioqqutissanik tunisassialik, soorlu 
aamma nerukkaatissanik, naggorissaatinik imerterinermillu 
tigusaqartartoq. Ilutigitillugu nersutaatit nerukkaatissanillu 
tunisassiornermi tunioraateqatigiillunilu sunneeqatigiitto-
qarpoq, nerukkaatit naggorissaatinut paarlaanneqartarlutik. 
Takussitissaq 10-mi takuneqarsinnaavoq Kalaallit Nunaanni 
savaateqarfimmi nalinginnaasumi eqqaani pinngortitaqarlunilu 
ataavartumik aasaaneranilu ivigartorfissalimmi kiisalu ukiuu-
nerani nerukkaatissanut naatitsiveqarlunilu tunisassianik naa-
titsivilimmi tunioraateqatigiinnerup pisariitsunngorlugu ske-
mami takusassiarineqarnera. Tassunga atatillugu pinngortitaq 
taamaallaat nersutaatinit ivigartorfigineqartarpoq imerterinerlu 
ataavartumik ivigartorfinnik pitsanngorsaasinnaallutik. Ataavar-
tumilli ivigartorfiit naggorissalersinnagit imertilersinnagillu 
misissueqqissaartoqartariaqarpoq, peqatigiiaat ataqatigiinne-
rannik amerlassusaannillu tamanna allannguisinnaammat ava-
tangiisinut ajoqutaasumik.

Tunioraateqatigiinnerit sunneeqatigiinnerillu savatilimmit 

aqunneqartarpoq, ataqatigiinnerilu pissutigalugit piaaraluni ar-
laanni allannguinerit allami allanngortoqarneranik kinguneqar-
sinnaavoq. Taamaammat naatitsivinni periutsit allanngortinne-
risigut nersutaatit pilersuisinnaassusaat toqqaannanngitsumik 
eqqorneqarsinnaavoq, allannguineq nerukkaatissat inuussutis-
saqarnerulernerannik kinguneqarsimappat. 
 
Takussutissaq 10. Kalaallit Nunaanni savaateqarfimmi nalin-
ginnaasumi tunisassiorfiit tunisassiallu ingerlaarnerannik pi-
sariitsunngorlugu takusassiaq. Nersutaatit naggorissaatinik 
pilersuipput narsaatinut aqqussorneqartunik imaluunniit pinn-
gortitamut ataavartumilluunniit ivigartorfinnut toqqaannartu-
mik tunniunneqartunik.

Nersutaateqarneq eqqaanilu attaveqaqatigiinneq
Pisortat attaveqaqatigiinnikkut aaqqissugaat aavaatillit atuga-
raat pilersorneqarnissaminnut, soorlu nerukkaatinik, naggo-
rissaatinik nukimmillu, soorlu aamma tunisassianik, savat, sa-
vaaqqat naatitallu tunisassat ilanngullugit assartornissaannut. 
Kujataani savaatilinut attaveqaqatigiinnermi atugassarititaasut  
ilungersunarput, avinngarusimasumiinneq ungasissumiinneq 
unammillernarlutik, inuussutissanillu tunisassiorneq anner-
tusarneqassappat attaveqaqatigiinnikkut pitsanngorsaasoqar-
tariaqarsinnaalluni. Inuussutissanik imminut pilersornerusin-
naalernissaq politikkikkut Naalakkersuisunit anguniagaavoq 

(Nunalerineq pillugu Ataatsimiititaliarsuaq, 2014), savaateqar-
fiillu ikiliartorneranni taamannak anguniagaqartoqarpoq (Naat-
sorsueqqissaartarfik, 2016). 

Tamanna apeqquterpassuarnik pilersitsivoq, ilanngullugu: Sa-
vaateqarfiit ikiliartornerat matussuserniarlugu pioreersut tu-
nisassiornerat annertusisinnaava annertusissavalu? Ukiumi 
iserterivissanik nutaanik nunaqarfiit eqqaanni sanaartorto-
qassava savaatillit kinguaariit tullissai inuiaqatigiinni inooqa-
taasinnaaqqullugit? Taamaaliortoqassappat, savat, savaaqqat 
nersussuillu aasaanerani ivigartorfinnut imaatigut assartui-
soqartariaqartassaaq. Ilanngullugu sumiiffiit ilaat savanut, ner-
sussuarnut tuttunulluunniit tulluarneruppat? Savaateqarfiit 
nutaat sumiissinnaappat? Takornariaqarnerup annertusarnis-
saanut inuussutissanik pilersuinerulernissamik kissaateqarneq 
qanoq tulluuppat? Naggataatigullugu savaatillit nutaat qanoq 
soqutiginnilersissavagut? Apeqqutit taakku Kalaallit Nunaanni 
nunalerinermi atortorissaarutitigut tunisassiornermilu tunn-
gasuni arlalinnik imaqarput, silaannaalli allanngoriartornerata 
avatangiisinut sunniutigisinnaasai ilanngullugit eqqarsaatigine-
qartariaqarlutik.

Apeqqutit akisinnaajumallugit misissuinerusoqartariaqarlunilu 
paasiniaasoqartariaqarpoq, soorlu aamma siunissami nunale-
rineq qanoq ittoq pigineqarusunnersoq, pissusaa, angissusaa 
savaateqarfiillu sumiinnissai ilanngullugit politikkikkut oqal-
littoqarlunilu aalajangersaasoqartariaqartoq. Qangaanerusoq 
sulineq (Thorsteinsson, 1983) suliallu nutaajunerusut (Wester-
gaard-Nielsen et al., 2015) tikkuarpaat Kujataani savaateqarfiit 
ilaanni amerlanerusunik savaateqartoqarsinnaasoq, annertusaa-
nissamilu attaveqaqatigiinnikkut ineriartorneq aalajangiisuul-
luinnartoq (Westergaard-Nielsen et al., 2015). 

Nerukkaatissanik tunisassiorneq
Nerukkaatissat naggorissaatillu eqqussorneqartut (katillugit 52 
%) soorlu aamma orsussaq (katillugit 22 %) savaatillit aningaa-
sartuutaasa marluk annersaraat (Aalisarnermut, Piniarnermut 
Nunalerinermullu Naalakkersuisoqarfik, 2016) savaaqqamut 
ataatsimut tunisassiarineqartumut aningaasartuutigineqarlutik 
293 aamma 125 DKK (2014-imi kisitsisit naapertorlugit). Taak-
ku marluk nersutaatinik nerisitsinermut toqqaannartumik at-
tuumassuteqarput. Savaatillit ukiumi nerukkaatissanik naatit-
sisarput, amerlanerpaalli aasakkut ataavartumik ivigartorfinnik 
atuisarput. Taamaattorli ukiumi nerukkaatissani nukimmik, 
proteinimik, mineralinik inuussutissanillu allanik naammattu-
mik savaatillit amerlanerpaartaat naatitsisinnaanngillat nersu-
taatillu pisariaqartitaat matussuserniarlugit nerukkaatissanik 
tikisitsisariaqarlutik.

Kujataani nerukkaatissanik naatitsineq
naatitanillu tuniniaaneq
Nalunaarusiami matumani kapitali 1 naatitanik naatitsinermi 
tunngavittut issumi pitsaassutsip pitsaanerulersinnissaanut pe-
riutsit sammineqarput, iliuutsillu taamaattut Kujataani naatin-
neqartartut pissarsissutigisarnerinut pitsaassusaannullu ikor-

fartuutaaratarsinnapput. Taamaattorlu sulinerusoqartariaqarpoq 
Kujataani naatitanit maanna naatinneqartartunit allaanerusunik 
naatitsisoqarsinnaanerata misissorneqarnissaa siunertaralugu. 
Misileraavik Upernaviarsummi aamma ukiut ingerlaneranni 
naatitat nerukkaatissat assigiinngitsut misilerarneqarsimapput, 
taakkulu misileraanerit Upernaviarsummi savateqarfinnilu nu-
taanik misileraanernut tunngaviusinnaapput. 
Immikkoortuni tullerni marlunni tikkuarneqarpoq nerukkaa-
tissat nammineq naatinneqartut ivigartorfissallu nersutaatinut 
inuussutissatut qanoq atorneqarsinnaanersut. 

Naatitat naatinneqartut
2014-imi nerukkaatissat naatinneqartut ikittunnguit narsaatini 
katillugit 1.109 hektarini naatinneqarsimasut tuniniagassann-
gortinneqarput (Naatsorsueqqissaartarfik, 2016). Ivigaqarfiit 
ivikkanit karrinillu annertunerusumik naaffigineqarsimasut, 
ivigartorfissat nutarsarnerannut atatillugu suli qorsuutillugit 
killorneqarsimappata nersutinut nerukkaatissatut seernarsar-
neqarsimassapput, ukiullu naatitsiviusup ingerlanerani ataa-
siaannarluni nalinginnaasumik killorneqartarlutik. Savatillit 
taamaattumik nukimmik proteinimillu tikisitsisariaqartarput; 
nerukkaatissatut akooriikkatut imaluunniit nukik proteinilu 
immikkoortillugit, soorlu suaasassat soyabønnellu. 2010-mit 
2017-imut Kalaallit Nunaat karrinik ukiumut 752 tonsinik tiki-
sitsisarput, savamut piaqqiortitamut ataatsimut ukumut 37,7 kg, 
nerukkaatissalli allat, ivikkanit qorsunnit nerukkaatissat ilann-
gullugit immikkut paasissutissaqanngilaq (Naatsorsueqqissaar-
tarfik, n.d.).

Suaasassat issingigassassallu qaasuitsup killeqarfiata avannaani 
naatinneqartarput (Sjogren and Arntzen, 2013), misissuinermilu 
nutaami Atlantikup Avannaani karrinik assigiinngitsunik periar-
fissat misissorneqarput (Martin et al., 2016). Sumiiffinni anner-
tunngitsuni naatsiiat naatinneqartarput, soorlu aamma kapitali 
2-mi eqqartorneqartoq, naatitanillu allanik naatitsisoqarsinnaa-
nissaa aamma inerititanik puuminiittunik assigiinngitsunik 
ilippanaateqarpoq, taamalilluni nerukkaatissanik tikisitsisa-
riaqarnermik annikillisaasoqarsinnaalluni. Nordic Genetic Re-
source Centre-ip suliniutaa kingullleq taaguutilik “Peas – a ge-
netic resource for sustainable protein production in the Arctic” 
Eertat – peqatigiiaanit pisuussummik Issittumi proteinimik 
piujuaannartitsisumik tunisassiorneq Issittumi atugassariti-
taasut assigiinngitsut nassataralugit eertanik assigiinngitsunik 
naatitsinermik misileraaneruvoq. Ilanngullugu silaannaap al-
lanngoriartornera imerterinermik, naggorissaanermik aaqqis-
suussaanerusumillu ingerlatsinermik taputartoraanni narsaatit 
ivigartorfiit pitsaanerulersissinnaassavaat immaqalu ukiumi 
naatitsiviusumi ataatsimit amerlanerusunik ivikkanik killui-
soqarsinnaalluni, taamalu nerukkaatissanik tikisitsisarnermik 
annertuumik appartitsisinnaalluni. 

Ataavartumik ivigartorfiit
Savat nerisaqarnerannut pingarnerpaat ilagaat aasakkut 
ataavartumik ivigartorfiit attorneqanngitsut, Kalaallit Nun-
aanniinnaanngitsoq kisiannili aamma Atlantikup Avannaani. 

Taamaammat økologimut avatangiisinullu sunniutinut eqqu-
maffigineqartorujussuupput (Austrheim et al., 2008a, Nunani 
Avannarlerni Ministerit Siunnersuisoqatigiivi, 2007). Nersu-
taatit peqatigiiaat (Wehn et al., 2011) qanorlu annertussutsimi 
aalajangersimasumi amerlatiginerat (Austrheim et al., 2008b, 
Mysterud et al., 2014) naasut naanerannut assigiinngitsullu 
ataqatigiinnerannut sunniuteqarpoq. Taamaalilluni savat im-
mikkoortumi aalajangersimasumiiffianni amerlassusaat qanoq 
ikorfartorneqarlutillu nerisinneqarsinnaanerat piffissaq qanin-
nerusoq ungasinnerusorlu eqqarsaatigalugit oqimaaqatigiilluin-
narput.

Naasut naasarnerannik, assigiinngitsut ataqatigiinneran-
nik inuussutissaqassusannillu sukumiisumik nalilersuineq 
kingullermik halvfjerdsikkut naaneranni ingerlanneqarpoq 
(Thorsteinsson, 1983), tassani takutinneqarluni savat suli amer-
lanerusut aasakkut nerisaqartinnissaannut periarfissaqartoq, 
ukiumili naammattumik nerisaqartitsisoqarsinaanera ilanngun-
neqarani. Kingusinnerusukkut savaateqarfissat nutaat annertu-
nerusumillu tunisassiorneq misissorneqarpoq ungasianit misis-
sueqqissaarneq atorlugu silaannaallu allanngoriartornerannik 
siulittuinikkut (Westergaard-Nielsen et al., 2015), Norgelli avan-
naani misissuinerit naapertorlugit silaannaap allanngoriartor-
neranit sunniutit najukkani ataasiakkaaniissinnaapput (Uleberg 
et al., 2014). Ukkatarineqarnerusarpulli uumasunut nerukkaati-
nik panertunik nukimmilluunniit pilersuineq, siunissamilu ilisi-
matusarnerni proteininik, aminosyrenik mineralinillu pingaar-
nertut pilersuineq, taakkuninnga amigaateqarnerup savaaqqat 
alliartornissaraluannik amerlanerusullu uumaannarnissaannik 
pakkersimaarinnittarunarmata.

Kalaallit Nunaanni nersutaatit
Tunisassiornermi kaaviiaarneq

Kalaallit  Nunaanni nunaateqarnermi kalaallit savaasa, Islandimi 
savanit kingoqqisut, neqaannik pilersuinissaq pingaarnerpaavoq 
(Nunalerineq pillugu Ataatsimiititaliaruaq, 2014) naatsumik 
pamiulittut suussusersineqarsimalluni (Dýrmundsson aamma 

Ninikowski, 2010). Savaaqqat savallu Kalaallit Nunaanni 2005-
imit 2016-imut uumasuni toqorarneqartartuni 93,2 %-erivaat 6,5 
%-eralugillu (Naatsorsueqqis-saartarfik, n.d.; Takussutissaq 5). 
Tuttut nersussuillu (peqatigiiaat Dexter-it Galloway-illu) toqo-
rarneqartartut taamaallaat 0,2 %-imiillutillu 0,04 %-imiipput, 
taamaammallu savat nersutaatigineqartuni massakkut pingaar-
nersaallutik.

Nersutaatit tamarmik alliartorneranni assigiinngitsunik killiffe-
qartarput, arnavissat toqunneqanngikkaangamik kaaviiaarneq 
aallartittarluni iluminnermik, piaqqinermik, milutsitsinermik 
piffissarlu akunnermiliuttoq kaaviiarnerup tulliata aallarteqqin-
nissaata tungaanut. Systeminut sualuttunut allanut sanilliullu-
git Kalaallit Nunaanni savaatillit ukiup ingerlarngata naasunik 
aalajangersimasunik tunniussinnaasaannik piariaqartitsilluin-
narput, tamannalu ataavartumik ivigartorfiit sukkanerusumik 
naasalerpata upernaakkut ilumioqartitsilluni/piaqqiortitsilluni 
kaaviiaartitsinermi pilersarusioqqissaarner-mik piumasaqaati-
taqassaaq. 

Savat piaqqereeraangamik sivisunerpaamik iluarsiartortarput, 
savallu kisimik aasakkut ataavartumik ivigartorfinniit uteree-
rangata ilumioqalersinnaallutik. Taamaammat savaatillit savat 
ilumioqalinnginneranni ilumioqarnerannilu nerisaannik aqutse-
qqissaarsinnaapput, piaqqiortitsinissamullu pilersaaruteqar-
lutik. Islandimi savanik piaqqiortitseriaaseq Fjárvis Kujataani 
savatillit ilaannit atugaalereerpoq (Nunalerineq pillugu Ataatsi-
miititaliarsuaq, 2014), sulinerulli tamatuma pitsanngorsarnissaa 
Kalaallit Nunaannilu pisariaqartinneqartunut naleqqussarne-
qarnisaa annertuumik innersuussutigineqarpoq.

Inuussutissatigut ukioq naallugu pisariaqartinneqartut

Alliartortitsineq, ilumioqarneq milutsitsinerlu inuunermi inger-
laarneruvoq, inuunermi sumut killeqqaneq inuussutissallu asak-
kut ivigartorfinni ukiumiluunniit nerukkaatini pissarsiarineqar-
sinnaasut allaavigalugit uumasut pingaarnersiuisinnaallutik. 
Tamanna nersussuaateqarnermi takuneqarpoq (Martin aamma 
Sauvant, 2010a, Martin aamma Sauvant, 2010b) tamannalu sa-
vanut tuttunullu aamma atuussimanissaa ilimanarluni. 
Savat nersussuillu alliartornertik kingusinnerusukkut malin-
naatilersinnaavaat, siusissukkut inuussutissanik amigaateqar-
simagunik kingusinnerusukkut taarsersinnaallugit (Ryan et al., 
1993a, Ryan et al., 1993b), aamma neqaasa pitsaassusaannut 
ajoqutaanngitsumik (Ponnampalam et al., 2003, Thatcher aam-
ma Gaunt, 1992, Thornton et al., 1979). Tamanna pisinnaasaq 
savaatilinnit atorluarneqarsinnaavoq.

Apeqqutaaginnarporli piffissap ilaani alliartornerup annikin-
nerunera aasakkut ivigartorfiit ukiumiluunniit nerukkaatissat 
inuussutissakippallaarnerannik pissuteqarnersoq. Ataavartumik 
ivigartorfiit naggorippata naammattumik inuussutissaqarlu-
tik ukiumi inuussutissakinnerusunik nerukkaateqartitsinissaq 
pissusissamisoorpoq. Tamannali ilumiumut inuussutissaler-
suinissap isumaginngilaa imaluunniit aasakkut immaqa ami-
gaatigineqartunikt inuussutissanik aalajangersimasunik qulak-

Takussutissaq 11. Henrik Knudsen Sillisini savaateqarfimmik 
piginnittoq inooqataalu Elna .
Jensen, maaji 2018. Assiliisoq: Anne Merrild Hansen

keerinninnani. Kalaallit Nunaanni savat ukiup ingerlanerani 
oqimaaqatigiissumik inuussutissalersorneqarnerat pillugu paa-
sissutissaqartorujussuunngilaq, peqarsimappat. Tassunga atatil-
lugu savat ukiumi nerisinneqartarnerat immikkut soqutiginaate-
qarpoq savat ukiuunerani ilumioqartarmata taamalu aamma 
ilumiup ineriartornera soqutiginarluni. Savanik piaqqiortitsiner-
mut pilersaarut ilumiup sava ilumioqartoq aqqutigalugu inuus-
sutissalersorneqarnissaanik, taamalu pitsaasunik savaaqqanik 
alliartorluarsinnaasunik pilersitsinermut tunngassuteqarpoq 
(Kenyon and Blair, 2014) taamalu aasami avatangiisini peqqar-
niitsuni uumaannarsinnaanissaannut.

Kujataani nerukkaatissiarineqartut pitsaassusaat ilisimane-
qanngilaq inuussutissaqassusaannik aqajaqqumilu arrorsar-
neqartarnerannik misissugassanik tigusisoqaqqalaartarmat. 
Nerukkaatissat pitsaassusaannik ilisimasaqarnerunissaq pisa-
riaqarluinnarpoq, nerukkaatit taakku ukiukkut nersutinit anner-
tuumik nerisarineqartarmata, savaatillillu inuussutissanik nam-
mattunik pilersuinissartik qulakkeerniarlugu nerukkaatissanik 
akuutissanillu ilassutitut pisisariaqartarmata. Nerukkaatissat 
pitsaassusaannik ilisimasat killeqartillugit savaatillit nerukkaa-
tissanik akisuunik nersutit pisariaqartitaannik naammassin-
ninngitsunik pisiniaratarsinnaapput. 

Peqqinnissap tungaatigut nersutaatinut unammillernartut

Uumasuutit peqqissuussappata ilaatigut nappaatinut akiuul-
luarsinnaasariaqarput nappaatinullu akiuussinnaassutsip pe-
qqinnissakkut unammillernartunik isumaginnissinnaassusaa 
ilaatigut inuussutissalersorneqarnermik timimilu toqqorta-
nik aallersinnaanermik pisariaqartitsilluni. Kalaallit Nunaanni 
inuussutissat mineralit ilanngullugit annikippallaarnikuupput 
(Rose et al., 1984b), ukiukkulli nerukkaatit qanoq innerat aa-
samilu ivigartorfinni inuussutissat pissarsiarineqarsinnaasut 
suunerat aalajangiisuullutik. Rose et al. (1984b) immikkut tik-
kuarpaa akuutissanik aasakkut amigaateqarneq immikkuullaris-
sumik unammillernartuusoq, tamannalu nutaamik nutartikka-
millu eqqumaffigineqartariaqar-poq.

Kalaallit Nunaanni savani aasakkut atavartumik ivigartorfim-
miinnermi miluuffigisamut ilanngartuisunik peqartoqartarpoq, 
savanulli sunniutit killeqarsimagunarlutik (Rose aamma Jacobs, 
1990, Rose et al., 1984a). Taamaakkaluartorli miluuffigisamut 
ilanngartuisut Issittumi økosystemimi siaruaateqqapput, taa-
malu silaannaap massakkut siunissamilu allanngoriartornera 
pissutigalugu siammaqqanerannik peqatigiiaallu ataqatigiin-
nerannik allannguisinnaalluni (Kutz et al., 2012). Ilutigitillugu 
miluuffigisamut ilanngartuisut aasakkut ivigartoqatigiinnermi 
tuttunit savanut nuussinnaapput (Manninen et al., 2014), ner-
sutaatit peqatigiiaat akornanni miluuffigisamut ilanngartuisut 
pissusaasa eqqarsaatigineqartariaqarnerat kiisalu silaannaap 
allanngoriartornerata miluuffigisamut ilanngartuisunut sun-
niutissaat ilanngunneqartariaqarluni. Savani nappaataakkajun-
nerpaat Kalaallit Nunaanni naammattoorneqarsimanngillat, 
kiisartullu tassaanerullutik nattorallit, tulukkat teriannissallu 
(Austrheim et al., 2008a).

Uumasunik toqoraalluni tunisassiorneq 

Savat savaaqqallu Kujataani Narsarmi toqoraavimmit Neqimit 
toqorarneqartut Europami immikkoortiterinermut aaqqis-
suusseriaasiat EUROP naapertorlugu normulerneqartarput 
(kommissionimi malittarisassaq (EC) normu 1249/2008 10. de-
cembari 2008-meersoq). Savat Neqimit 2010-mit 2017-imut to-
qorarneqartut normulersorneri toqunneqarnerannilu oqimaas-
susai nikerarput savaateqarfimmit sorlermit takkuttuunerat 
apeqqutaalluni (Lehmann aamma Kristensen 2018). Tamassu-
ma takutippaa pissutsit savaateqarfiup sumiinnera, avatangii-
saa, nunaateqarnermik ingerlatsineq nerukkaatinillu pilersui-
neq toqoraanerup nalaani naliliinermut oqimaassusaanullu 
sunniuteqartut. Savateqarfiit sumiinneri, najukkami avatangiisit 
silaannaallu atukkat qanoq inneri kiisalu savaaqqap toqoraa-
nerup nalaani nalilerneqarnerata oqimaassusaatalu ataqatigiin-
nerat misissorneqarpata paasineqassaaq savaateqarfiit sorliit 
nerukkaatinik pissarititat atorluarnerpaajuneraat. Misissuineq 
taamaattoq Nunalerinermut Siunnersorteqarfimmut iluaqu-
taassagaluarpoq, Kujataani savaatilinnik nunaateqarnermik in-
gerlatsineq pillugu siunnersuineranni. 

Innersuussutit
Kujataani nersutinik tunisassiornerup annertusinissaanut pe-
riarfissaqarpoq, periarfissarlu piviusunngortinniarlugu sulias-
saqarfiup pisariaqartitaanut peqataatitsisumik iliuuseqarnissaq 
pisariaqarpoq.

Nerukkaatissanik tunisassiorneq nerukkaatissanillu pisiniarneq 
savaatilinnut akisoorujussuuvoq, nersutaatillu inuussutissat 
tungaatigut pisariaqartitaat naammassiniarlugit nerukkaatit 
naatinneqartut pisiarineqartullu assigiinngitsut inuussutissa-
qassutsikkut pitsaassusaasa ilisimaneqarnerunissaat ilimasallu 
nutarternissaat pisariaqarluni. Tassunga ilaapput nerukkaatis-
sanit nammineq naatitanit aasakkullu ivigartugarineqartunik 
misissugassanik tigusinerit. Immikkut eqqumaffigineqarta-
riaqarpoq savat ilumioqarneranni nukimmik, proteininik, ami-
nosyrenik, mineralinillu naammattumik pilersorneqarnissaasa 
qulakkeernissaa, savaaqqanik nukittuunik, aasaanerani ataavar-
tumik ivigartorfimmiissinnaasunik, pilersuinermut pingaarute-
qarsinnaammat.

Misileraavik Upernaviarsummi savaateqarfinnilu assigiinngitsu-
nik arlalinnik misileraasoqarsinnaanera periarfissarpassuaqar-
titsivortaaq. Taamaaliornikkut sukumiisumik assigiinngitsunillu 
avatangiiseqarluni misileraasoqarsinnaaneranik periarfissiis-
saaq, misileraanerillu namminneq savaateqarfimminni atorne-
qarsinnaanerannik naliliinissamut ikorfartuutaasinnaassallutik. 
Nunalerinermut Siunnersorteqarfik savaateqarfinnit paasis-
sutissanik assigiinngitsunik katersisareerpoq. Paasissutissat 
aqqissornerisigut nerukkaatillu naatinneqartut inuussutisaannik 
misileraatissanik aaqqissussamik tigusanut assersuunnerisigut 
savaateqarfinnik naliliinissamut tunngavissaqalissaaq, nunale-
rinermilu annertusaanissamut savaatilinnillu ataasiakkaanik sa-
vaateqarfinnik ineriartortitsinermi misissuinernit inernerusunik 
atuisinnaanermik naliliinissamut ikorfartuisoqarsinnaalissalluni.  



24

Siunissami pisussat
Kalaallit Nunaanni savaateqarfinni siunissami iliuuseqarnis-
samut unammilligassat periarfissallu arlaqartut qulaani eqqar-
torneqarput. Innersuussutinut tunngavigineqartut aallaqqaa-
siummi eqqartorneqarput susassaqarfiullu aaqqissugaaneranut 
kiisalu Kujataani avatangiisini maanna siunissamilu atugassari-
titaasunut tunngassuteqarlutik.

Savaatilinnik 2019-imi aasakkut oqaloqateqarnikkut (Hansen 
aamma Hovgaard 2019) savaatillit namminneq unammilligassat 
misigisimasaannik paasisaqartitsivoq. Oqaatigineqartut ilaati-
gut makkuupput:

• Kingusinnerusukkut upernartarpoq ukiut qulit matuma 
siornamut sanilliullugu.

• Attaveqaqatigiinneq pisariuvoq
• Ivigartorfiit ataavartut killeqarput
• Ummasuaqqat ajoqutit ivikkanik narsaatit persarivaat ivik-

kanik pissarsiffigisinnaanera apparluni
• Meeqqatta atuarnissamut ilinniagaqarnissamullu periarfis-

saat killeqarput 

Iluatsillugu savaatillit siunissaminnik qanoq kissaateqarneran-
nik aperineqarput. Kissaatigineqarnerpaat marluk tassaapput:

• Ineriartornissamut periarfissat annertunerusut
• Savaateqarfiit anginerusut pissarsissutigineruneqarsinnaa-

sut

Qulaani oqaatigineqartut takutippaat Kalaallit Nunaanni nuna-
lerinermi ineriartornermut aalajangiisuulluinnartumik inissisi-
masoq apeqqullu pingaaruteqarluinnartoq tassaasoq: “Kalaallit 
Nunaanni inuiaqatigiit Kalaallit Nunaanni nunalerinermi suna 
perusuppaat?” Tamanna inatsisinut ilanngunneqartariaqarpoq 
suliassaqarfimmilu atugassarititat tunngaviat pillugu apeqquti-
gineqartariaqarluni “Nunalerinermi politikkitsinni suna angoru-
supparput?”

Naalakkersuisut assigiinngitsut ukiorpassuarni oqaatigisarpaat 
nunalerineq inuussutissanik pilersuinikkut Kalaallit Nunaanni 
inuiaqatigiinnut pingaaruteqartoq, imminullu pilersorsinnaa-
nerunissap annertusarnissaanut tamanna nukittorsarneqar-
tariaqartoq, kulturikkulli aamma kingornussanik nunaleriner-
mit tunniussaqarnikkut pingaarutilinnut ilaalluni. Taamannak 
oqariartuuteqarneq ikorfartorneqassappat tunisassiorneq pit-
saasuusariaqarpoq, niuernikkut imminut akilersinnaasumik 
pilersitsisinnaasoq inuuniarnikkullu atugassarititaasunik piu-
maneqartunik nalinginnaasumik pilersitsiluni.

Nalunaarusiaq manna naggaserlugu eqarsaatit periutsillu sa-
qqummiutissavagut, Kalaallit Nunaanni nunalerinerup siunissa-
mut nalunartumut ingerlanissaata qajannaallisarnissaanut nun-
alerineq pillugu politikkip ilusaanik siunissami misissuinissanut 
eqqarsaatigineqarsinnaasut.

Nunamik atuinermi niuerfimmi periutsit atornerullugit: Ka-
laallit Nunaanni nuna tamarmi naalagaaffimmit pigineqarpoq 
nunamillu nammineq piginnittuusoqarsinnaanani (Smedshaug 
2018). Savaatillit nuna ingerlatartik taamaammat namminneq 
piginngilaat. Nunamik kisermaassillutik atuisinnaatitaaner-
mik tunineqarsimapput, atuisinnaatitaanerli taanna (piviusu-
milli atugaavallaanngitsoq) arsaarinnissutigineqarsinnaavoq 
(Smedshaug 2018). Savaateqarfissami narsaatissanik atuisinnaa-
nissamut qinnuteqartoqartarpoq kommuneni atorfilittat Nuna-
lerinermillu Siunnersorteqarfik akuutinneqartarlutik. Savateqar-
fiit inissisimaffissaannik alajangiinerup annersaa taamaalilluni 
politikkikkut pisarpoq, nunamillu niuerfimmi akigitinneqartut 
naapertorlugit pisilluni nunani killerni niuerfimmi periuseri-
neqartutut aningasarsiornikkut naatorsuinerit tunngavigalugit 
aningasaqarnermik teknikkikkut ingerlatsinerit tunngavigine-
qaratik. Niuerfimmi periutsit tunngavigineqaleraluarpata savaa-
tillit inerlatsilluarnerusut nunamik annertunerusumik pisisin-
naalissagaluarput annertuumik ingerlataqarneq iluaqutigalugu 
tunisassiornermut aningaasartuutit appartissinnaassallugit ilu-
tigitillugulu savaatillit naammanngitsumik tunisassiortut qima-
gunnissamut periarfissinneqarlutik. Savaateqarfiit taamannak 
annertusarnerat pisinnaavoq narsaatit pioreersut atornerisigut, 
taamalu niuerfimmi aallussilluarnerusoqarsinnaalissalluni ima-
luunniit nunaatissanik nutaanik ujaasinikkut, taamalu nunat 
nunaleriffigineqartut annertusarlugit. Taamannak periuseqar-
nerup ilaattut Naalakkersuisut tapiissuteqartariaqarput, politik-
kikkut anguniakkat piviusunngortinnissaannut akissarsititsisar-
nermik aaqqissuussisoqarluni.

Savaateqarfiit ingerlalluarnerulersinniarlugit tunisassiornerup 
ataqatigiissarnerata annertusinissaa: Annikinnerusumik niuer-
nermik ingerlatsinikkut qitiusumillu ingerlatsinikkut Naalak-
kersuisut savaateqarfiit ingerlalluannginnerusut takusinnaalis-
savaat tunisassiornerulernissarlu ikorfartorlugu, savaateqarfiillu 
pioreersut tunisassiorfiunnginnerusuniit tunisassiorfiuneru-
sunut nuussinnaalerlugit. Tassunga aamma ilaassaaq Narsap 
eqqaani nersutaasiviliorneq, toqoraaviup Neqip sumiiffiata 
eqqaanut.

Tunisassiorluni aaqqissuussinernik ukkataqarnermit nunaati-
nik aqutsinermik ukkataqalerneq: Massakkut tunisassioriaaseq 
savanik tunisassiornermik siunissamut qaninnerusumuinnaq 
annertusisitsisarpoq, tunisassiornermik aaqqissuussinerit oqili-
saassutigineqarsinnaasut isiginiarneqanngimmata (nuna, issoq, 
imeq, nerukkaatit il.il.), tunisassioriaatsimilu ukkatarineqartut 
nikisinnissaat eqqarsaatigineqarsinnaavoq. Tamakkiinerusumik 
periuseqarluni nunamik, issut pitsaassusaannik, imermik aqut-
sinermik il.il. ingerlatsinerit akissarsitinneqartarnerisigut, sa-
vaateqarnermik imminut napatittumik tunngaveqarluni allatut 
tunisassiortoqarsinnaalersinnaavoq, ingerlatat tamarmik inger-
laqatigiilerpata suli tunisassiorluarnerusoqar-sinnaalissalluni.  
Kalaallit Nunaanni ilisimasat naapertorlugit ineriartortisineq 
ilisimasanillu atulersitsineq salliutillugit: Pitsaanerusumik piu-
juartitsinerusumillu tunisassiornissami najukkami tunisassiap 
periarfissaanik ilisimasat annertunerusariaqarput, taamaam-

mallu issut qanoq innerannik ilisimasat annertunerusariaqarput 
sumiiffiit pilersitsilluarnerusinnaasut nassaariniarlugit nuna-
leriffigisallu pioreersup qanoq pitsanngorsarneqarsinnaa-nera 
siunertaralugu. Kalaallit Nunaanni nunalerinermi savaateqarneq 
ingerlaannarlunilu qitiujuassaaq. Qanorluunniit aaqqissuussaa-
nikkut periutsinik allannguisoqaraluarpat nalunaarusiaq manna 
tunngavigalugu ersarilluinnarpoq nerukkaatini inuussutissat 
pilugit ilisimasat annikitsuinnaammata (nammineq naatitani 
pisianilu), soorlu aamma issut qanoq issusaat savaateqarnermi 
tunngaviulluinnartoq pillugu ilisimasat killeqartut. Taamaat-
tumik qulaani nassuiarneqartutut savanik tunisassiornermi 
atorneqartunik aalajangiisunik aaqqissuussanik pitsaassusersii-
sunillu ilisimatusarnermik tunngaveqartumik paasissutissanik 
annertusaanissaq pisariaqavissorlunilu nukinginnarpoq. 

Aalajangiisunik taakkuninnga ilisimasaqarnerulernikkut savaa-
tillit tunisassiorsinnaanerannut, taamalu aamma inuuniarne-
rannut, toqaannartumik sunniuteqassaaq. Ilisimatuussutsikkut, 
soorlu Pinngortitaleriffimmi, kisianni aamma takuneqarsin-
naavoq misilittakkat ilisimasallu Kalaallit Nunaata avataani 
suleqatinit aamma pisariaqartinneqartut. Paasissutissanik taa-
mannak paarlaasseqatigiinneq piffissaq ungasinnerusoq eqqar-
saatigalugu suleqatigiinnermik tunngaveqartariaqarpoq, 
annertuumillu innersuussutiginarluni Kalaallit Nunaanni nun-
alerinermi ilisimatusarnerup ataavartunngorlugu annertusine-
qarnissaata ikorfartorneqarnissaa. 

Naalakkersuisut isumaliutersuutigisariaqarpaat Kalaallit 
Nunaanni aallaaveqartumik ilisimatusartoqatigiinnik piler-
sitsinissamik aningaasaliinissaq, ilutigitillugu piginnaasanik 
ilisimatusartussanillu pilersitsinermut nukittorsaanermul-
lu pisariaqartinneqartunut ilisimatusarnermut aningaasa-
liisussarsiornissaasumik, taamaaliornikkut Naalakkersuisut 
nunalerinermik aqutsinermi iliuuseqarnerannik sullissilluar-
nersusinnaassalluni. Ilisimatusartoqatigiit tapersiissutinut atu-
gassarititaasunik aaqqissuussinermik aamma ikiuussinnaavoq, 
silaannaap nutaamik atugassaqartitsineranut ingerlanermi tu-
nisassiornerulernissamut, allisaanissamut pitsanngorsaanis-
samullu atugassanik nunalerinermi susassaqarfik ilisimasanik 
paasissutissanillu ikiorsinnaallugu.

